
  መበል 33 ዓመት ቁ.169                            ዓርቢ 15 መጋቢት 2024		        	    ገጻት 8 ዋጋ 2.00 ናቕፋ

ጠንቅታት ድኹም ዑደት ደምጠንቅታት ድኹም ዑደት ደም
“ፈላሚት “ፈላሚት 
ጌጋ ናይ ጌጋ ናይ 

መወዳእታ መወዳእታ 
ዕምሪ”ዕምሪ”

ዓወት ብሳላ...ዓወት ብሳላ... ዋጋ ምኽፋል . . .ዋጋ ምኽፋል . . . ሃገራዊት ጋንታ ኤርትራ 8 ወርቂ ሃገራዊት ጋንታ ኤርትራ 8 ወርቂ 
መዳልያ ዓቲራመዳልያ ዓቲራ

ገጽ  7ገጽ  7

ሆስፒታል ኦሮታ - 12 ቈልዑ ዕዉት መብጣሕቲ ልቢ ተኻዪዱሎም
29 ኣባላት ዝሓቘፈ ጉጅለ ሓካይም 
‘ዩኒቨርሲቲ ፓዶቫ’ ናይ ኢጣልያ፡ 
ምስ ኤርትራውያን ሞያውያን 
ብምትሕብባር፡ ኣብ ሃገራዊ መወከሲ 
ሆስፒታል ኦሮታ ን12 ቈልዑ ክፉት 
መብጣሕቲ ልቢ ኣካዪዱ።
በቲ ካብ 10 ክሳብ 14 መጋቢት 
ዝተሰላሰለ ሞያዊ ስራሕ፡ ካብ ኩለን 
ዞባታት ዝመጽኡ፣ ኣቐዲሞም 
ተለልዮም ዝጸንሑ ቈልዑ ዕዉት 
መብጣሕቲ ከም እተገብረሎም፡ 
ዋና ኣካያዲ ስራሕ ሃገራዊ መወከሲ 
ሆስፒታል ኦሮታ ኣቶ ተወልደ 
ዮውሃንስ ሓቢሩ።
ክሳብ ጽባሕ ቀዳም 16 መጋቢት 
ኣብ ዝቕጽል መደብ፡ ብጠቕላላ ን20 
ቈልዑ ክፉት መብጣሕቲ ልቢ ክካየድ 
ምዃኑ እውን ገሊጹ።
መራሒ ናይ’ቲ ጉጅለ ሓካይም 

ፕሮፈሴር ጆቫኒ ስተሊን ኣብ ዝሃቦ 
ሓበሬታ፡ ከም ጉጅለ ናብ ኤርትራ 
ንመበል 20 ግዜ ከምዝመጽኡን፡ 
ን150 ቈልዑ ዕዉት መብጣሕቲ ልቢ 
ከምዝገበሩን ኣረዲኡ።
ኣባላት ናይ’ቲ ጉጅለ ዝዀኑ 
ኤርትራውያን ነበርቲ ኢጣልያ 
ኣቶ ኣለም ደሞዝን ኣቶ ሲልቪዮ 
ለ ዮኒን፡ ነቲ መደብ ንምዕዋት - 
ኣብ ርእሲ’ቲ ንሰብ ሞያ ጥዕና ናይ 
ምውዳብ ንጥፈት፡ ዘድሊ መድሃኒታት 
ኣብ ምቕራብ እውን ከምዝሰርሑ 
ሓቢሮም።
ኣቐዲሙ እውን፡ ጉጅለ 
ጀርመናውያን ሓካይም፡ ካብ 26 
ለካቲት ክሳብ 8 መጋቢት ን85 ቈልዑ 
ሓፈሻዊ መብጣሕቲ ከምዘካየዱ፡ ካብ 
ምምሕዳር’ቲ ሆስፒታል ዝተረኽበ 
ሓበሬታ ገሊጹ።

ሰረጀቓ - ቤት-ትምህርቲ ‘ዊና’ ተወሰኽቲ ክፍልታት ተሃኒጹላ
ኣብ መባእታን ማእከላይን ደረጃ ቤት-

ትምህርቲ ኳዜን፡ ብልዕሊ 3 ሚልዮን 
ናቕፋ ዝተሃንጸ ተወሰኽቲ ክፍልታት ብ9 
መጋቢት ተመሪቑ። 
በቲ ዝተወስደ ተበግሶ፡ ነፍሲ-ወከፉ 4 

መምሃሪ ክፍልታት ዝሓዘ 2 ብሎካት፡ 
ሓደ ቤት-ጽሕፈት መማህራን፡ ሓደ ክፍሊ 
ቤት-ንባብ፡ 8 ክፍልታት ዓይኒ-ምድሪ፡ 
ባስካ መዕረቒ ረሳሕ ፈሳሲ፡ ከምኡ’ውን 
10 ጽላትን 8 ባትሪን ዘጠቓልል ጸሓያዊ 

ጸዓት ከምእተዋደደ፡ ካብ ኮሚተ ጽገና 
ናይ’ታ ቤት-ትምህርቲ ኣቶ ዓንደብርሃን 
ፍስሃየ ኣረዲኡ።
እታ ኣብ መባእታ ተሓጺራ ዝጸንሐት 

ቤት-ትምህርቲ፡ ንሰለስተ ዓድታት - ማለት 

ንዓደረጊት፡ ኳዜንን ዓደንጐዳን እተገልግል 
ኰይና፡ “ቤት-ትምህርቲ መባእታን 
ማእከላይን ደረጃ ዊና” ዝብል ስም 
ተዋሂብዋ ኣሎ። 
ሓላፊ ጨንፈር ትምህርቲ ዞባ ማእከል 

መምህር በላይ ሃብተጋብር፡ እታ ቤት-

ትምህርቲ ካብ መባእታ ናብ ማእከላይ 
ደረጃ ምዕባያ፡ ዝጸንሐ ጸገም ብምፍታሕ - 
ብቕዓት ተመሃሮ ኣብ ምሕያል ኣበርክቶ 
ክትገብር ዘለዎ  እምነት ገሊጹ። 
ኣመሓዳሪ ንኡስ ዞባ ሰረጀቓ ኣቶ 

ክፍለማርያም ገብረመስቀል ብወገኑ፡ 
ሚኒስትሪ ትምህርቲ ተሪፉ ንዘሎ ኣብ 
ምምላእ ኣበርክቶኡ ከዕዝዝ ተላብዩ።

ጀምሂለ - መስርሕ ምምሃርን ምስትምሃርን ጽቡቕ ይሰላሰል
ኣብ ንኡስ ዞባ ዳህላክ - ምምሕዳር ከባቢ 

ጀምሂለ፡ መስርሕ ምምሃርን ምስትምሃርን 
ብጽቡቕ ይሰላሰል ከምዘሎ ተገሊጹ። 
ርእሰ-መምህር ቤት-ትምህርቲ መባእታን 

ማእከላይን ደረጃ ጀምሂለ - መምህር 
ኣልኣሚን ማሕሙድ፡ ኣብ ዓመተ-
ትምህርቲ 2023/2024 ካብ ዝተመዝገቡ 

ተመሃሮ - እተን 57 ሚእታዊት 
ደቂ-ኣንስትዮ ከምዝዀና ብምሕባር፡ 
ብሓፈሻኡ ተሳታፍነት ተመሃሮ ብ1.2 
ሚእታዊት ዕብየት ከምዘርኣየ ኣረዲኡ።
 ተሳታፍነት ደቂ-ኣንስትዮ ኣብ ማእከላይ 

ደረጃ ክንኪ ከምዝርአ ዝሓበረ መምህር 
ኣልኣሚን፡ ምብራኽ ኣፍልጦን ግንዛበን 

ሕብረተ-ሰብ ወሳኒ ብምዃኑ - ብዕቱብ 
ክስራሓሉ፣ ሕጽረት ቀረብ ማይ እውን 
ፍታሕ ክናደየሉ ተላብዩ። 
ቤት-ትምህርቲ መባእታን ማእከላይን 

ደረጃ ጀምሂለ፡ ንዓድታት ዳስቆ፡ መሊልን 
ጀምሂለን ኣገልግሎት ትህብ።
ኣብ ካልእ ተመሳሳሊ ዜና፡ ኣብ ንኡስ 

ዞባ ሽዕብ - ምምሕዳራት ከባቢ ቲሉክን 
ወቒሮን፡ ተሳታፍነት ኣብ መኣዲ 
ትምህርቲ ዕብየት ከምዘመዝገበ፡ ሓላፊ 
ቤት-ጽሕፈት ትምህርቲ ናይ’ቲ ንኡስ ዞባ 
መምህር ሙሳ ኣደም ገሊጹ።
ሎሚ ዓመት ቊጽሪ ተመሃሮ ብ8.8 

ሚእታዊት ከምዝወሰኸ ዝሓበረ መምህር 

ሙሳ፡ እዚ ዕብየት እዚ- ውጽኢት ድልዱል 
ስሉሳዊ ዝምድና ምዃኑ ሓቢሩ።
ኣመሓዳሪ ንኡስ ዞባ ሽዕብ ኣቶ ኣቡበከር 

ኢብራሂም፡ እቲ ኣብ ምምሕዳራት ከባቢ 
ቲሉክን ወቒሮን ተመዝጊቡ ዘሎ ጽቡቕ 
ውጽኢት ክዕቀብን ካልኦት ምምሕዳራት 
ከባቢ ክስዕባኦን፡ ብውህደት ክስራሕ 
ኣዘኻኺሩ።

ዓዲ-ናህባይን ዓዲ-ገደለን ኣገልግሎት 
መጓዓዝያን ኤለክትሪክን ረኺበን

ካብ ከተማ ድባርዋ ንሸነኽ ምዕራብ 15 
ኪሎ-ሜተር ርሒቓ እትርከብን ልዕሊ 200 
ነበርቲ ዘለውዋን ዓዲ-ናህባይ፡ ኣገልግሎት 
መጓዓዝያ ሓራትን ኤለክትሪክን ረኺባ።
ብ10 መጋቢት ኣብ ዝተኻየደ ስነ-

ስርዓት፡ ኣመሓዳሪ ንኡስ ዞባ ድባርዋ ኣቶ 
ፍረወንጌል ተኽለሃይማኖት፡ ማሕበራዊ 
ኣገልግሎታት ክሳብ’ቲ ዝረሓቐ ከባቢታት 
ንምውዳድ ክካየድ ብዝጸንሐ ጻዕሪ፡ 
ዓድታት ብጽርግያ ከምእተራኸባን፡ ልዕሊ 
50 ሚእታዊት ካብአን ንኣገልግሎት 
ኤለክትሪክ ከምዝበቕዓን ገሊጹ።
ኣብ ንኡስ ዞባ ደቀምሓረ ብተመሳሳሊ፡ 

ካብ’ታ ከተማ ኣስታት 18 ኪሎ-ሜተር 

ርሒቓ እትርከብን ልዕሊ 1,150 ተቐማጦ 
ዘለዉዋን ዓዲ-ገደለ፡ ኣገልግሎት ኤለክትሪክ 
ተዋዲዱላ።
ብ7 መጋቢት ኣብ ዝተኻየደ ስነ-ስርዓት፡ 

ኣብ ኮርፖረሽን ኤለክትሪክ ኤርትራ ሓላፊ 
ምዝርጋሕ መስመራት ኢንጅነር ሄኖክ 
ኣሚነ፡ እቲ ብነበርቲ ዓዲ-ገደለ ዝተበገሰን 
ኣስታት 4 ሚልዮን ናቕፋ ወጻኢ 
ዝተገብረሉን ፕሮጀክት ንኽዛዘም ኣስታት 
10 ኣዋርሕ ከምዝወሰደ ኣረዲኡ። 
ኣመሓዳሪ ንኡስ ዞባ ደቀምሓረ ኣቶ የማነ 

ኣበራ ብወገኑ፡ ህዝቢ ዓዲ-ገደለ ተኣታትዩሉ 
ዘሎ ኣገልግሎት ንምዕባለኡ ክጥቀመሉን 
ብርሰት ኣግራብ ከወግድን ኣዘኻኺሩ።



ሓዳስ   ኤርትራ 15 መጋቢት 2024 - ገጽ 2 መበል 33 ዓመት ቁ.169

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቍ.ስ 116266 / 201820 (256)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቤተልሄም ታደሰ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ጠንቅታት ድኹም ዑደት ደምደም፡ ኦክስጅንን ብመስርሕ 
ሜታቦሊዝም ዝተዳቐቐ መኣዛን 
ናብ መላእ ሰብነትና ናይ ምብጽጻሕ 
ሓላፍነት ዝስከም ስርዓት - ስርዓተ-
ዑደት ደምና እዩ። ናብ ዝተወሰነ ክፍሊ 
ሰብነትና ክበጽሕ ዝግብኦ ዋሕዚ ደም 
ምስ ዝጎድል፡ ዘይልሙድ ምልክታት 
ከተርኢ ንቡር እዩ። ድኹም ዑደት ደም 
ብዙሕ ግዜ ኣብ ጫፋት ክፍሊ ሰብነትና 
- ከም ኣብ እግርናን ኣእዳውናን እዩ 
ዝያዳ ዝገሃድ።
ዑደትን ዋሕዝን ደምና ድኹም ምስ 

ዝኸውን፡ ጠንቂ ወይ ምልክት ናይ 
ዝተፈላለዩ ሕማማት ምዃኑ ርዱእ 
እዩ። ምጽባብ ሻምብቆታት ደም፡ 
ሕማም ሽኮር፡ ግዙእ ሽጋራን ካልኦት 
ወልፍታትን ምዃን ወዘተ ካብቶም 
ድኹም ዑደትን ዋሕዝን ደም ኣብ 
ኣካላትና ከስዕቡ ዝኽእሉ ጸገማት 
እዮም። 
ምልክታት ድኹም ዑደት ደም ምልክታት ድኹም ዑደት ደም 
እቶም ፍሉጣት ምልክታት ድኹም 

ዑደት ደም፦
* ጸላዕላዕ ወይ ሸቕሸቕ ምባል፡
* ምድንዛዝን ተደጋጋሚ ምትኻስን፡
* ተረው-ተረው ወይ ሸቕሸቕ ዘብል 

ስምዒታት ኣብ መሓውር፡
* ቃንዛ መላእ ሰብነት፡
* ምሽምቃቕ ጭዋዳ ወዘተ እዮም።
መብዛሕትኦም ናብ ድኹም ዑደት 

ደም ዘምርሑና ጥዕናዊ ጸገማት 
ዘርእይዎ ምልክታት ተመሳስሊ እዩ። 
ንኣብነት ኣብ ጫፋት ናይ ኣርተሪ 
(ሻምብቆ ደም) ጥዕናዊ ጸገማት 
ዘጋጠሞም ሰባት፡ ብሰንኪ ኣብ ዑደት 
ደሞም ዝፍጠር ድኽመት ቃንዛ ሰብነት፡ 
ሸቕሸቕታን ምድንዛዝ መሓውርን 
ዝኣመሰሉ ምልክታት የርእዩ። 
ጠንቅታት ድኹም ዑደት ደም ጠንቅታት ድኹም ዑደት ደም 
ሓያሎ ጠንቅታት ንድኹም ዑደት 

ደም እዮም ዘለዉ። ገለ ካብኦም፦

=> ጥዕናዊ ጸገም ኣብ ጫፋት ናይ => ጥዕናዊ ጸገም ኣብ ጫፋት ናይ 
ኣርተሪ (Peripheral artery disease)ኣርተሪ (Peripheral artery disease)
እዚ፡ ኣብ ታሕተዋይ ክፋል ናይ 

መሓውርና ምጽባብ ናይ ሻምብቆታት 
ደም ዝፈጥር ጥዕናዊ ጸገም እዩ። 
ብኣግኡ ምስ ዘይፍወስ፦

=> ምድንዛዝን ምጭባጥን መሓውር፡
=> ምዕናው መትንታት (nerve)፡
=> ምዕናው ቲሹታት (tissue) 

ዝኣመሰሉ ጸገማት የስዕብ።
ናብ ወቕዒን መጥቃዕቲ ልብን 

ክምዕብል’ውን ይኽእል። 
=> ምርጋእ ደም (Blood clots)=> ምርጋእ ደም (Blood clots)
ምርጋእ ደም ኣብ ዝኾነ ክፍሊ 

ሰብነትና ከጋጥም ይኽእል እዩ። ኣብ 
መሓውርና ዝፍጠር ምርጋእ ደም ግና፡ 
ቀልጢፉ ጸገም ኣብ ዑደት ደም ከስዕብ 
ይኽእል።
=> ሃርሃርታ ደም (Varicose veins)=> ሃርሃርታ ደም (Varicose veins)
ሃርሃርታ ደም መፈንተቶታት ደም 

ብግቡእ ብዘይምስርሖም ምግታር 
ናይ ሻምብቆታት ዝፈጥር ጥዕናዊ 
ጸገም እዩ። እዚ ጸገም’ዚ ብዙሕ ግዜ 

ኣብ ዳሕረዋይ ሸነኽ ናይ መሓውር 
እዩ ዘጋጥም። ሻምብቆታት ደም ምስ 
ዝግተሩ ወይ ምስ ዝውጠሩ ንቡር 
ዑደት ደም ክካየድ ኣይክእልን እዩ። 
ብዙሕ ደኣ ኣይኹን’ምበር ሃርሃርታ 
ደም ምርጋኣ ደም የስዕብ እዩ። 

=> ሕማም ሽኮር (Diabetes)=> ሕማም ሽኮር (Diabetes)
ሕማም ሽኮር ኣብ ዝተወሰነ ክፍሊ 

ሰብነትና ድኹም ዑደት ደም ንኽህሉ 
ይገብር እዩ። ሕማም ሽኮር ዘለዎም ሰባት፡ 
መሓውሮም ሸቕሸቕ ምስ ዝብሎም፣ 
እቲ ምልክት ድማ፡ ኣብ ዳንጋ፡ ሰለፍን 
ዶሶን ቃንዛ ምስ ዝስምዖም ድኹም 
ዑደት ደም ኣማዕቢሎም ከይህልዉ 
ምክትታል ክገብሩ ይግባእ። 
=> ምኽሳዕ (Obesity)=> ምኽሳዕ (Obesity)
ምስ ቁመትካ ዘይሳነ ተወሳኺ ግዝፊ 

ምውናን ንመላእ ኣካላትካ ጸገም እዩ። 
ልዕሊ ንቡር ግዝፊ ሃልዩካ ንሓያሎ 
ሰዓታት ኮፍ ወይ ደው ትብል 
እንተዄንካ ንድኹም ዑደት ደም 
ዝያዳ ተኣፋፊ ኢኻ።
ዑደት ደምና ብኸመይ ነሐይሎ?ዑደት ደምና ብኸመይ ነሐይሎ?
ዑደት ደም ንምሕያል ብሕክምና 

ክወሃብ ዝኽእል ፍወሳ’ኳ እንተሃለወ፡ ገለ 
መግብታት ብምምጋብ’ውን ከተሐይሎ 
ከም ዝከኣል ክኢላታት ይመኽሩ።
ስዒቦም ዑደት ደምና ንምህብታም 

ዘኽእሉና መግብታት ተዘርዚሮም 
ኣለዉ።
* ሽጉርቲ፦ * ሽጉርቲ፦ ኣንጻር ምራተ ዝከላኸል 

ቃና ዘለዎ ዓይነት ኣሕምልቲ እዩ። 
እዚ ድማ ንጥዕና ልቢ ኣዝዩ ኣገዳሲ 
ይገብሮ። ሽጉርቲ ንሻምብቆታት ደም 
‘ኣርተር’ን ‘ቨይን’ን ክሰፍሑ ዝሕግዝ 
ውህደት ስለ ዘለዎ ዑደት ደም ብዝግባእ 
ከም ዝውሕዝ ይገብር። 
ኣብ ልዕሊ 23 ሰባት ን30 መዓልታት 

ዝተኻየደ መጽናዕቲ ከም ዘነጽሮ፡ 4.3 
ግራም ሽጉርቲ መዓልታዊ ከም ዝወስዱ 
ዝተገብሩ ሰባት ዑደት ደሞም ዝሓየለ 
ኮይኑ ተረኺቡ። 
* ቃርፋ፦ * ቃርፋ፦ ሓያሎ ጠቕምታት ዘለዎ 

ዓይነት ቀመም ኮይኑ፡ ሓደ ካባኡ 
ምሕያል ዑደት ደም እዩ። 
ተመራመርቲ ነዚ ንምንጻር ኣብ ልዕሊ 

20 ሰባት መጽናዕቲ ኣካይዶም ነይሮም። 
መዓልታዊ ዝተወሰነ ዓቐን ቃርፋ ከም 
ዝወስዱ ዝተገብሩ ሰባት ዝተመዓራረየ 
ዑደት ደም ክህልዎም ከም ዝሓገዞም 
ድማ እቲ መጽናዕቲ የነጽር። 
ቃርፋ ሻምብቆታት ደምና ብቐሊሉ 

ከም ዝምጠጡን ከም ዝዛነዩን ናይ 
ምግባር ዓቕሚ ስለ ዘለዎ፡ ልዑል 
ጸቕጢ ደምን ሕማም ሽኮርን ዘለዎም 
ሰባት ክወስድዎ ጽቡቕ ምዃኑ እቲ 
መጽናዕቲ ኣመልኪቱ። 
* ጻዕዳ ሽጉርቲ፦* ጻዕዳ ሽጉርቲ፦ ናይ ‘ሳልፈር’ 

ውህደት ከም ዘለዎ ዝፍለጥ ጻዕዳ 
ሽጉርቲ፡ ዑደት ደም ኣብ ምቅልጣፍ 
ልዑል ጥቕሚ ከም ዘለዎ ክኢላታት 
የመልክቱ። ብተወሳኺ ጻዕዳ ሽጉርቲ 
‘ኣሊሲን’ (allicin) ዝተባህለ ከሚካላዊ 
ትሕዝቶ ስለ ዘለዎ፡ ንቲሹታት ዋሕዚ 
ደም ብምሕያል ሻምብቆታት ደምና 
ስሩዕን ጥዕና ዘለዎን ዑደት ደም 
ከካይዱ የኽእሎም።   
ኣብዚ ቀረባ ሳምንታት ኣብ ኣመሪካ 

ናይ ኣርተሪ ጸገም ኣብ ዘለዎም 42 
ሰባት መጽናዕቲ ተኻዪዱ ነይሩ። 
ንሳቶም ኣብ መዓልቲ ክልተ ሳዕ 1,200 
ሚሊ ግራም ካብ ጻዕዳ ሽጉርቲ ዝወጽአ 
ናይ ‘ኣሊሲን’ ሕሩጭ ከም ዝወስዱ 
ድሕሪ ምግባር እቶም 50 ሚእታዊት 
ዝጸንሖም ዑደት ደም ኣብ ውሽጢ 
ሳምንታት ክመሓየሽ ከም ዝተኻእለ 
ኣነጺሩ። 
* ቅብኣት ዘለዎም ዓይነት ዓሳ፦* ቅብኣት ዘለዎም ዓይነት ዓሳ፦ 

ከም ሳልሞን፡ ቱናንን ‘ማከረል’ን 
ዝኣመሰሉ ቅብኣት ዘለዎም ዓሳታት 
ልዑል ትሕዝቶ ‘ኦሜጋ - 3’ ዝተባህለ 
ስብሓዊ ኣሲድ ኣለዎም። እዚ ስብሓዊ 
ኣሲድ ንሻምብቆታት ደምና ንምጽራይ 
ዝሕግዝ ‘ኒትሪክ ኦክሳይድ’ ዝተባህለ 
ከሚካል ዝሓቖፈ እዩ። በዚ ድማ 
ዑደት ደምና ከም ዘሐይሎ ክኢላታት 
የመልክቱ።
ስብሓዊ ኣሲድ ‘ኦሜጋ - 3’ ኣብ 

ሻምብቆታት ደምና መርጋእቲ ደም 
ከየጋጥም’ውን ይከላኸል እዩ። 
10 ሰባት ንኣርባዕተ ሳምንታት 4.2 

ግራም መዓልታዊ ዘይቲ ዓሳ ከም 
ዝወስዱ ብምግባር መጽናዕቲ ተኻዪዱ 
ነይሩ። ንሳቶም ዝተመሓየሸ ዋሕዚ 
ዑደት ደም ከርእዩ ከም ዝኸኣሉ ነቲ 
መጽናዕቲ ዘካየዱ ክኢላታት ይገልጹ። 
* ቀይሕ ሱር፦* ቀይሕ ሱር፦ ኣትሌታት ዘለዎም 

ብቕዓት ንምሕያል ጽማቕ ቀይሕ ሱር 
ክወስዱ ብዙሕ ግዜ ይረኣዩ እዮም። እዚ 
ድማ ቀይሕ ሱር ብመኣዛዊ ትሕዝቶኡ 
ልዑል ስለዝኾነ እዩ። ቀይሕ ሱር ናይ 
‘ኒትሪክ ኣሲድ’ ውህደት ስለ ዘለዎ 
ዑደት ደምና ኣብ ምሕያል ጠቓሚ 
እዩ። ‘ኒትሪክ ኣሲድ’ ሻምብቆታት ደምና 
ኣዛንዩ ናብ ቲሹታት ጭዋዳታትና 
ብቐሊሉ ደም ክባጻሕ ይሕግዝ። 
12 ኣጓብዝ ኣብ መዓልቲ 140 

ሚሊ ሊትር ጽማቚ ቀይሕ ሱር ከም 
ዝሰትዩ ብምግባር መጽናዕቲ ተኻይዱ 
ነይሩ። ድሕሪ ገለ መዓልታት እቶም 
ሰባት ዝሓየለ ዑደት ደም ኣብ ርእሲ 
ምርኣዮም፡ ኣብ ሻምብቆታት ደም 
ካብ ዝርአ ምቅጻል ዝሓሹ ኮይኖም 
ተረኺቦም። 
* ህሩድ፦ * ህሩድ፦ ምሕያል ዑደት ደም ሓደ 

ካብ ሓያሎ ጥዕናዊ ጠቕምታት ህሩድ 
እዩ። 
ባህላዊ ፍወሳ ቻይና ካብ ጥንቲ 

ኣትሒዙ ህሩድ ንመኽፈቲ 
ሻምብቆታት ደምን ንመሐየሊ ዑደት 

ደምን ይጥቀመሉ ነይሩ እዩ። 
ኣብ ህሩድ ዝርከብ ‘ኩርኩሚን’ (curc-

cumin) ዝተባህለ ከሚካላዊ ውህደት 
‘ኒትሪክ ኣሲድ’ ንምምንጫው ይሕግዝ 
እዩ። 
ኣብ ኣመሪካ ኣብ ልዕሊ 39 ሰባት 

መጽናዕቲ ተኻዪዱ ነይሩ። እቶም ሰባት 
ን12 ሳምንታት 2,000 ሚሊ ግራም 
ካብ ህሩድ ዝተመስርሐ ‘ኩርኩሚን’ 
ከም ዝወስዱ ምስ ተገብረ፡ ብፍላይ 
ናብ ሻምብቆታት መሓውሮም ዝወርድ 
ዝነበረ ዋሕዚ ደም ብ37 ሚእታዊት 
ክዓቢ ተዓዚቦም። 
* ቆጻላት ኣሕምልቲ፦* ቆጻላት ኣሕምልቲ፦ ከም ስፒናቺን 

ሓምሊ ቆስጣን ዝኣምሰሉ ቆጻላት 
ኣሕምልቲ ዑደት ደም ንምሕያል 
ኣዝዮም ሓገዝቲ እዮም። ቆጻላት 
ኣሕምልቲ ንጥዕና ሻምብቆታት ደም 
ዘሐይሉ ልዑል ናይ ‘ኒትሪክ ኣሲድ’ 
ትሕዝቶ ኣለዎም። 
* ናይ ቫይታሚን ‘ሲ’ ፍሩታታት፦* ናይ ቫይታሚን ‘ሲ’ ፍሩታታት፦ 

ከም ለሚንን ኣራንሽን ዝኣመሰሉ 
ቫይታሚኒ ‘ሲ’ ትሕዝቶ ዘለዎም 
ፍሩታታት ኣብ ሻምብቆታት ደም 
ንዝህሉ ስብሒ ናይ ምሕቃቕ ጥቕሚ 
ስለ ዘለዎም ንዑደት ደም ኣዝዮም 
ኣገደስቲ እዮም። 
* ዝንጅብል፦* ዝንጅብል፦ እዚ ቀመም’ዚ ኣብ 

ባህላውያን ፍወሳ ህንድን ቻይናን ካብ 
ነዊሕ ዓመታት ኣትሒዙ ከም ፈውሲ 
ጸቕጢ ደም ኮይኑ እዩ ዘገልግል ዘሎ። 
ኣብ ልዕሊ 4,500 ዝተኻየደ መጽናዕቲ፡ 

ኣብ መዓልቲ ካብ 2 ክሳብ 4 ግራም 
ዝንጅብል ዘህለኹ ሰባት ብጸቕጢ ደም 
ክጥቅዑ ዘለዎም ተኽእሎ ዝተሓተ 
ኮይኑ ተረኺቡ። 
ብተወሳኺ……ብተወሳኺ……
ናብ ሕክምና ብምኻድ ግቡእ ዝኾነ 

ሕክምናዊ መርመራ ኣካይድካ ምፍዋሱ 
ዝበለጸ እዩ። ባዕልኻ ኣብ ገዛ ትገብሮ 
ፍወሳ’ውን ኣሎ። እቲ ትገብሮ ፍወሳ 
ምስ ዓይነትን ኩነታትን መበገሲ ናይቲ 
ድኹም ዑደት ደም ይፈላለ እዩ። ገለ 
ካብቶም ኣገባባት ንምጥቃስ፦
* እቲ ምልክት ቃንዛን ሸቕሸቕን 

ዘብል ምስ ዝኸውን ጸቢብ ‘ታይት’ 
ስረን ካልስን ምውዳይ ጽቡቕ እዩ።
* ዑደት ደምካ ንምብርታዕ ግቡእ 

ምውስዋስ ኣካላት ምክያድ የድሊ። እቲ 
ትገብሮ ምውስዋስ ኣካላት ብሓካይም 
ዝተደገፈ ክኸውን ይምረጽ። 
* ዑደት ደም ንምብርታዕ ዝሕግዝ 

ብኽኢላታት ዝተዋህበካ ግቡእ 
ኣመጋግባ ክተዘውትር ይግባእ።
ክብደት ሰብነትካ ምቑጽጻር፦ክብደት ሰብነትካ ምቑጽጻር፦ ክብደት 

ሰብነትካ ምቑጽጻር ንምሕያል ዑደት 
ደም እቲ ዝበለጸ ኣገባብ እዩ። 
ብእግሪ ቅልጥፍ ቅልጥፍ ኢልካ ብእግሪ ቅልጥፍ ቅልጥፍ ኢልካ 

ምጉዓዝ፦ምጉዓዝ፦ ከም ብእግሪ ቅልጥፍ-ቅልጥፍ 
ኢልካ ብጉዓዝ ዝኣመሰለ ብተደጋጋሚ 
ምውስዋስ ኣካላት ምክያድ ዑደት ደም 
የሐይል እዩ።
መጠን ኣይረን ኣብ ኣካላትና መጠን ኣይረን ኣብ ኣካላትና 

ምሕላው፦ ምሕላው፦ ኣይረን ዝበለጸ ማዕድን 
ኣብ ዑደት ደም እዩ። ሆሞግሎቢን 
(hemoglobin) ንምፍጣር ይሕግዘና። 
ስለ’ዚ፡ ልዑል ኣይረን ትሕዝቶ ዘለዎም 
መግብታት ምውሳድ ንዑደት ጸምና 
ጽቡቕ እዩ። 

        ምንጪ፦ health line  ምንጪ፦ health line



ሓዳስ   ኤርትራ

ማህደር ጀጋኑማህደር ጀጋኑማህደር ጀጋኑማህደር ጀጋኑ
ሽሞንዲ ዑቕባሚካኤል ሽሞንዲ ዑቕባሚካኤል 

15 መጋቢት 2024 - ገጽ 3 መበል 33 ዓመት ቁ.169

“ፈላሚት ጌጋ ናይ መወዳእታ ዕምሪ”3ይን ናይ መወዳእታን ክፋል

ኣብ ካልኣይ ክፋል ናይ’ዚ ኣርእስቲ’ዚ፡ 
ብዛዕባ ምዕባለታት ወፍሪ ባሕሪ ነጋሽ 
(8ይ ወራር ጸላኢ) ኣመልኪትና 
ብሓጺሩ ብምግላጽ፡ ኣብቲ ዅነታት’ቲ 
ኣባላት ሃንደሳ ክ/ሰ/52፡ ነተን ንመስመር 
ሩባ ዓንሰባ ከም ብልጫ ተጠቒመን 
ብምቕራብ፡ ንድፋዕ ተጋደልቲ 
ዝህውኻ ዝነበራ ታንክታት ንምስንኻል፡ 
ኣብቲ ዝጽግዓኦ ቦታ ነተጕቲ ብምቕባር 
ከዕንዉወን ከም ዝወሰኑ፣ መ/መስርዕ 
ወዲ መደኒ ነታ ነተጕቲ ዝሓዘት 
ጕጅለ መሪሑ ምሸተ ሰዓት 20፡00 
ንውሽጢ ከም ዝሓለፈ፣ ነተጕቶም 
ቀቢሮም ብሰላም ናብ ቦታኦም ድሕሪ 
ምምላሶም’ውን ናይ ስራሖም ገምጋም 
ከም ዘካየዱ፣ ኣብ ገምጋም ስራሖም 
ብወገን ተስፋማርያም ገፈርሳ ዝቐረበ 
ርእይቶ፡ “ፊላታተረ ምግጣም ይኣብየኒ 
ስለ ዝነበረ፡ ተመሊስና ፈንጂ ክንቅይር 
ኣለና” ስለ ዝበለ እታ ጕጅለ ንጽባሒቱ 
ምሸት ዳግማይ ንውሽጢ ኣትያ ነታ 
ዝተቐብረት ፈንጂ ብኻልእ ክትትክእ 
ክትብል ኣብ መንጎ ስለ ዝነተጐ፡ ህይወት 
ገፈርሳን የማነ ማንጁስን ከም ዝወሰደት 
ተመልኪትና ኔርና። መቐጸልታ ናቱ 
እንሆ፤ 
ካብቶም ንቕድሚት ዝሓለፍና ሸውዓተ 

ሰባት፡ እቶም ሓሙሽተ ኢና ብህይወት 
ተሪፍና። ወዲ-መደኒ ንሳምሶን፡ ቲናይን 
ማኑን ነቲ ነቲጉ (ሓደጋ ዘኸተለ ፈንጂ) 
ዝዃዓቶ ጕድጓድ ክንደፍኖ ዕማም 
ክህበና ኸሎ፡ ወዲ-ሰመረን ወዲ-መደንን 
ከኣ ቘጽለ-መጽሊ ገይሮም ኣብቲ ቦታ 
ንዝተፈጥረ ኣሰር ኣመሳሰሉ። ኣብ 
መወዳእታ፡ ዐዕማምና እኳ እንተ ፈጸምና፡ 
ግን ገና ኣሰካፊ ጕዳይ ተረፈና። 
ሓዲድ ከላሽን ዕጥቂ ናይ ስዉእ 

ገፈርሳ ስለ ዝተሳእነት ቀልጢፍና ካብቲ 
ቦታ ክንለቅቕ ኣይከኣልናን። ንምርካባ 
ዳርጋ ንፍርቂ ሰዓት ደለናያ። ፍጹም ስለ 
ዝቐበጽና ግን፡ ዓቢ ስክፍታ እናተሰማዓና 
ወጋሕታ ሰዓት 3፡00 ናብ ቦታና 
ኣምራሕና። ናብ መበገሲና ድሕሪ 
ምምላስና፡ ንጽባሒቱ’ውን ናይ ዳሕረዋይ 
ስራሕና ገምጋም ክንገብር ግድን ነበረ።
ነቲ ገምጋም ማእከልነት ጋንታና ፍስሃየ 

(ወዲ-ቐሺ) እዩ ዝመርሖ ዝነበረ። ጽማቚ 
ናይቲ ዝተገብረ ዘተ ኸኣ፡ ዝዀነ ነታጒ 

ኣብ ተኣፋፊ ኵነት ከም ዘሎ እናተፈልጠ 
ከተመሓይሾ ወይ ከተውጽኦ ኢልካ 
ዳግም ምትንኻፉ ጌጋ ስጕምቲ ምንባሩ 
ተገምገመ። ምናልባት ዓቢ ጕድኣት ስለ 
ዘውረደልና ክኸውን ኣለዎ፡ ብዝርዝር 
እዩ ተዘሪቡሉ። ንዝቕጽል ስራሕና 
መምሃሪ ክዀነና ተባሂሉ እዩ። እንተዀነ፡ 
እዚ ዳሕረዋይ ዝተኻየደ ዕቱብ ገምጋም 
ኣብታ ቀዳመይቲ እግሪ ክትከውን ነይሩዋ 
ኢለ ሓሰብኩ። ናብታ ፈንጂ ክንምለሳ 
የብልናን፣ ሓደጋ ከተኸትል እያ፡ ኣብ 
ዝብል ውሳነ በጺሕና እንተንነብር፡ ካብቲ 
ዘጋጠመ ክሳራ ምተናገፍና።  
እንተዀነ ሕጂ’ውን መዓትና ብኡ 

ኣይተደምደመን። ገና ብዛዕባ’ታ 
ዝጠፍአት ጠበንጃ ናይ ስዉእ ገፈርሳ ካብ 
ላዕለዋይ ሓላፊና ውሳነ ንጽበየላ ነበርና። 
ብዓይኒ ወተሃደራዊ ኣጠማምታ፡ እዛ 
ብረት እዚኣ ከተምጽኦ ትኽእል ኣሉታዊ 
ሳዕቤን ንእሽቶ ኣይክኸውንን እዩ። 
ብጸላኢ እንተ ተረኺባ ምስ’ቲ ዝተሰምዐ 
ነትጒ ብምትእስሳር ምስጢር ስርሒትና 
ክኽሻሕ እዩ። ከም ሳዕቤኑ ኸኣ፡ ጸላኢ 
ወተሃደራዊ መሃንድሳት ኣዋፊሩ ነተን 
ዝቐበርናየን ዝተረፋ ኣርባዕተ ፈንጂ 
ጸረ-ታንክ ከውጽአን ይኽእል። ንሱ 
ጥራይ ዘይኰነ፡ እተን ኣብቲ ግንባር 
ዝነበራ ታንክታት ኣብ ልዕሊ ተጋደልቲ 
ማዕረ ክንደይ ጸቕጢ ፈጢረን ከም ዘለዋ 
ግምት ክወስድ ይኽእል። 
በዚ ምኽንያት፡ መራሒ ጋንታ ወዲ-

ቐሺ፡ ካብቶም ሓሙሽተ ፈንጂ ዝቐበርና 
ሰባት ንሰለስተ ሰባት መዚዙ ንሳልሳይ 
ግዜ ናብቲ ቦታ ተመሊስና ነታ ከላሽን 
ደሊና ከነምጽኣ ኣዘዘ። ብተወሳኺ፡ እታ 
ከላሽን ብለይቲ ደሊና ከም ዝቐበጽና 
ስለ ዝገለጽናሉ፡ ንግርማይ ሰመረ፡ 
ንተኽለማርያም ማኑን ንዓይን (ሳምሶን) 
ብብርሃን ጸሓይ ናብ ኣፍንጫ ጸላኢ 
ኣቲና ከነምጽኣ ተሪር ውሳነ ሃበ። 
እቲ ውሳነ’ቲ፡ ንዓና ንተቐበልቲ ትእዛዝ 

እናረኣና እናሰማዕና ብብርሃን ጸሓይ 
ናብ ጸላኢ ምጽጋዕ ክሳድካ ንኻራ ከም 
ምስያፍ ነበረ። ግን ቅልጡፍ መልሰ-ግብሪ 
ኣየርኣናን። ውሳነ ሓላፊና እዩ። ምጥሓስ 
ትእዛዝ ሓላፊኻ ከቢድ ስለ ዝዀነና 
ኣስደሚሙና ትም በልና። ወሲኹ 
ወዲ-ቐሺ፡ “እዛ ብረት ኣብ ኢድና 

ከይመለስናያ፡ ምናልባት ጠንቂ ኵሉ 
ሳዕቤናት ኰይና ክትርከብ ትኽእል እያ። 
ስለ’ዚ ያላ ዕጠቑ’ሞ ተበገሱ፡” በለና። 
ካባና ሓደ ግርማይ ሰመረ እዩ ደፊሩ 

ዝተዛረቦ። ናቱ’ውን ኣይተቓውሞ 
ኣይሕቶ ዓይነት ዘረባ እዩ ነዚ ዝስዕብ 
ቃላት ዘስምዐ፤ “ወዲ-ቐሺ፡ ኣብቲ ካብ 
እንዳ ዋርድያ ጸላኢ 20 ሜትሮ ጥራይ 
ዝርሕቀቱ ቦታ ብቐትሪ ኣቲና ብረት 
ክንደሊ ኢኻ ትእዝዘና ዘለኻ?”
“እወ! ተዓጻጺፍኩም ዲኹም፡ 

ተመሳሲልኩም ዲኹም ክትትግብሩዎ፡ 
ዝገበርኩም ጌርኩም ግድን እታ ብረት 
ከተምጽኡዋ ኣለኩም። ካልእ ኣማራጺ 
የብልናን፡” መለሰሉ።
ወዲ-ሰመረ ምስ መራሒ ጋንታ 

እናተኻትዐ ከሎ፡ ርእይቶ ተኽለማርያም 
ማኑ ንምፍላጥ ብወገነይ እንታይ ምግባር 
ከም ዝሓይሽ ሓተትኩዎ። ንሱ፡ ሃንደፍ 
ኢሉ ሓቀኛ ስምዒቱ’ኳ እንተ ዘይገለጸለይ፡ 
እታ ትእዛዝ ከም ዝኸበደቶ ግን ኣብ ገጹ 
ኣንበብኩዎ። ካብ ጽፍሪ እግረይ ክሳብ 
ጸጕሪ ርእሰይ እናተዓዘበ ቍሩብ ድሕሪ 
ምሕሳብ ግን፡ “ስማዕ ወዲ-መምህር፡ ኣነ 
ዀነ ንስኻ ብዙሓት ብጾት ቀቢርና ኢና። 
ብዙሓት ከኣ ኣካለ ጎደሎ ኰይኖም 
ቃልሶም ክቕጽሉ ንዕዘብ። ስለ’ዚ ናይ 
መዓልቲ ጕዳይ እንተዘይኰይኑ፡ ኣነን 
ንስኻን’ውን ሓንቲ መዓልቲ ኣሰር’ቶም 
ዝሓለፉ ብጾትና ምስዓብና ዘይተርፍ እዩ። 
ስለዚ ‘ዕጥቂ ስዉእ ብጻዮም ገዲፎም 
ወጺኦም’ እናተባሃልና ሕጂ ስምና 
ካብ ዝማራሳሕ፡ ናብቲ ቦታ ተመሊስና 
መስዋእቲ እመርጽ!” በለኒ።
ተኽለማርያም፡ ዘይሓሰብኩሉን ኣብ 

ግምት ዘየእተኹዎን ባህሊ ተጋዳላይ 
ኣዘኻኺሩ ከቢድ ሰከም ጸዓነኒ። 
“ወይለይ! ከምኡ’ባ ኸኣ ኣሎ’ዩ፡” ኢለ 
ብዘይ ነግፈረግ ነቲ ዝተባህለና ትእዛዝ 
ከኽብር ከም ዘለኒ ረዓምኩን ብልቢ 
ተሰማማዕኩን።
መራሒ ጋንታ ወዲ-ቐሺ ከፋንወና 

ኸሎ፡ “በሉ እዚ ተልእኾ ንሰለስተኹም 
ብማዕረ ነሰክመኩም ኣለና። ኣብ ሃንደሳ 
ነፍሲ-ወከፍ ሰብ መራሒ ናይ ነብሱ 
ምዃኑ ዝፍለጥ’ዩ። እንተዀነ፡ ንስራሕ 
ምእንቲ ክጥዕም ሕጂ ጠርናፊኹም 
ግርማይ ሰመረ ጌርናዮ ኣለና። ብዓወት 

ተመለሱና፡” በለና።
ድሕሪ መግለጺ ወዲ-ቐሺ፡ ግርማይ 

ሰመረ፡ “በሉ ኵላትና ረሳሕ ነጸላ ንሓዝ፡
” በለና’ሞ እቶም ብርህ ዝበለ ነጸላ 
ዝነበረና ሓቕ ንዝሰተየ ወይ ድብን 
ዝበለ ነጸላ ምስ ዘለዎም ብጾት 
ተለዋወጥና። ንመስመር ድፋዕና 
ቅድሚ ምሕላፍና ንናይ ሰለስተና 
ነጸላ ጭቃ ለኸናዮ። ነዚ ገይርና 
ተጎልቢብናዮ ሓንሳብ ናብ ወሰን ሩባ 
ሓንሳብ ናብቲ ኣግራብ እናኣቶናን 
እናወጻእናን ናብ መከላኸሊ 
መስመር ጸላኢ ገጽና ተጸጋዕና። 
ማዕረማዕረ’ዚ ናይ ወገን ሰራዊትና፡ 
ኵሉ ኣፈሙዝ ብረቱ ናብ ጸላኢ 
ከም ዝቐንዕ ተገብረ። ኣሎ ዝበሃል 
ኣብቲ ከባቢ ዝነበረ ናይ ተጋደልቲ 
ሞርታራት፡ ዶሽካ፡ ብሬናትን ቢቴንን 
ኣብ ተጠንቀቕ ኰነ። ጸላኢ ኣንጻርና 
እንተ ተንቀሳቒሱ ናይ ወገን ኣጽዋር 
ብዘይ ንሕስያ ጕልባብ ክገብረልና 
ተዳልዩ ነበረ። 
ብኣካይዳ ኣባጕምባሕ ሰጐምና። 

ዝተፈላለዩ ዓይነት መዛሙር ኣዕዋፍ 
ተሰምዐ። እተን ምኡዝ ቃና ዝደጋግማ 
ኣዕዋፍ ናብ ጸላኢ ዝወገና ኰይነን 
ተሰማዓኒ። ኣብ ሰላማውን ርግኣትን 
መስተርሆትን ዝዓሰሎ ህሞት ክሰምዐን 
ከለኹ፡ ፍስሃን ደስታን ሂበን የዛንያኒ 
ነበራ። ሕጂ ግን እቲ ዝፈጥራኦ ዝነበራ 
መቓልሕ፡ ፍርሓትን ሽበራን ፈጠረለይ። 
ሓንጐለይ፡ ነቲ ዝደጋግማኦ ዝነበራ 
ድምጺ፡ ረጽሚ ዝጅመረሉ ቂምቂምታ 
ሰዓት ገይሩ ተርጎሞ። ወይ ድማ፡ 
“ኣውረውረ ግራት ገሊኦም ተወረረ፡ … 
” ዝብላ ዝነበራ ኰይነን ተሰማዓኒ። 
እቲ ብንፋስ ዝሽበብ ዝነበረ 

ኣግራብ ዑበል’ውን ፋጸየ። ሹ…ሽ! 
ፊጽፊጽፊጽ… ። ሓደ-ሓደ ግዜ ልክዕ 
ናብ ከባቢኻ ትቐርብ ናይ ዘላ ሚግ 
(ነፋሪት ውግእ) እዩ ዝጥዕም። ኣብቲ 
ዝነበርናዮ ህሞት፡ ኵላቶም እዞም 
ድምጽታት እዚኣቶም ኣርዓድቲ ነበሩ።
ንዋርድያ ጸላኢ ብዘይ መሳርሒ 

ንርእዮ ነበርና። ናባና ገጹ ዝርኢ ዘሎ 
ይመስል። ግን ዝህቦ ግብረ መልሲ የለን። 
ካብ ዋርድያ ጸላኢ ዝተወሰነ ርሕቀት 
ምስ በጻሕና ካብኡ ንላዕሊ ክንጽጋዕ 
ኣይተመርጸን። ወዲ-ሰመረ፡ “ንስኻትኩም 
ኣብ’ዛ ጋምስታ ኴንኩም ነዚ ዋርድያ 
ተኸታተሉዎ፡ ኣነ ክቐርብ እየ፡” ኢሉ 
ኣብኡ ገዲፉና ንሱ ንቕድሚት ቀጸለ። 
እቲ ዝገርም ነገር፡ እቲ ዋርድያ ክርእየና 
ዘይምኽኣሉ እዩ። እቲ ዝቐደመ ወጽዓ 
ይኣኽለኩም ግዲ ኢሉና ክሳብ ወዲ-
ሰመረ ኣብቲ ዝድለ ቦታ በጺሑ ኣብ 
ሓንቲ ቦታ ኰይኑ ነታ ከላሽን ብዓይኑ 
ዝደልያ እቲ ወተሃደር ምንቅስቓስ 
ኣይገበረን።
ወዲ-ሰመረ፡ ብኣርባዕተ መሓውሩ 

ዘገም እናበለ ካብ ክንርእዮ ንኽእል ቦታ 
ናብቲ እግሪ ኣግራብ ተኸወለ። ናብኡ 
ምስ ከደ ንሓጺር ደቓይቕ ተሰወረና። 
ጸኒሑ ግን፡ ናብ ገረብ ክሓኵር 
ተዓዘብናዮ። ስለምንታይ ከምኡ ገይሩ 
ኣይተረድኣናን። ንተግባሩ ምስ ተግባር 
ጽላለ ጸብጸብናዮ። ከብድና ሓቚፍና 
እናማዕደናዮ ከለና ሕጂ’ውን ካብታ 

ገረብ ናብ መሬት ወረደ። ድሕሪኡ 
ብኸምታ ክኸዳ ዝጸንሐ ኣካይዳ ናባና 
ገጹ ኣምረሐ። ክሳብ ኣብ ጥቓና ዝበጽሕ 
እንታይ ከም ዘስለጠ ኣይፈለጥናን። ኣብ 
ጥቓና ምስ በጽሐ ግን፡ ብፍሽኽታኡ 

ጥራይ ዓወት ከም ዝጨበጥና ተረዳእና።
ናቱን ናይ ገፈርሳን ክልተ ብረት ካላሽን 

ዓጢቑ ክንርኢ ኢና ንጽዕር ኔርና። 
እታ ብረቱ ብልክዕ ካብ ማዕዶ ጀሚራ 
ትረኣየና ነበረት። ካልእ ግን ካላሽን 
ምዃኑ ንኸተለልዮ ዘጸግም ንብረት ሒዙ 
ከም ዝነበረ ጥራይ ኣረጋገጽና። ናባና ምስ 
ቀረበ ኢና ኣስከሬን ካላሽን ገፈርሳ ከም 
ዝተረኽበ ዘረጋገጽና።
ወዲ-ሰመረ፡ ነታ ብረት ኣብ ገረብ 

ተሰቒላ እዩ ረኺቡዋ። ኣብ መሬት 
ደልዩ ምስ ቀበጸ፡ ላዕሊ-ላዕሊ ናብ ኣግራብ 
ከማዕዱ ተገደደ። ከም ግምቱ ከኣ ኣብ 
ገረብ ዑበል ተሰቒላ ረኣያ። ከመይ 
ገይሩ ንሳ ምዃና ከም ዘለለያ እቲ ካልእ 
ንዓና ዘገረመ ነገር እዩ። ምኽንያቱ፡ እታ 
ብረት ጠቕላላ መልክዓ ቀይራ ነበረት። 
ነትጒ ናይቲ ፈንጂ ጸረ-ታንክ ብዝፈጠሮ 
ብርቱዕ ቃጸሎ፡ ዕንጸይትን ሕማላን ናይታ 
ብረት በሊዑ ነቲ ናይ ሓጺን ክፋል 
ኣካላታ ጥራይ ናብ ልዕሊ’ቲ ኣግራብ 
ደርብዩዋ ጸኒሑ።
ድሕሪ ምርካብ ናይታ ብረት፡ ነቲ 

ኣብ ግዜ ለይቲ ዘየቕለብናሉ ኣሰራት 
ኣመሳሰልናዮ። ዘምጽኣና ተልእኾ 
ብዓወት ፈጺምና’ውን ናብ ቦታና 
ክንምለስ ነቐልና። 
ሕጂ’ውን ቅድሚ ምንቃልና ወዲ-

ሰመረ ሓንቲ ለበዋ ኣመሓላለፈ። 
“ብጾት፡ ገና ኣብ ኣፍንጫ ጸላኢ ከም 
ዘለና ኣይንዘንግዕ፣ ተዓዊትና ክንብል 
እንተዄንና፡ ንሕና’ውን ብዘይ ገለ 
ጕድኣት ካብዚ ክንወጽእ ኣለና። ስለ’ዚ 
ኣወጻጽኣና እውን ከም ኣተኣታትዋና 
ጥንቃቐ ዝመልኦ ይዅን፡” በለና። 
ሓቁ’ዩ ወዲ-ሰመረ። ሓደ-ሓደ ግዜ 

ዓወት የስክር እዩ። ነብስኻ ክሳብ ትርስዕ’ዩ 
ዝገብረካ። ልክዕ ከምቲ ምኩር መራሒ 
መስርዕና ዝተመነዮ ከኣ፡ ንብረትና ሒዝና 
ብዘይ ገለ ጕድኣት ናብ መከላኸሊ 
መስመር ብጾትና በጻሕና። መራሒ 
ጋንታ ወዲ-ቐሺ ብሰላም ካብ ኣፍናጫ 
ጸላኢ ከም ዝተመለስና፡ ካብተን ብቐረባ 
ካብታ ትከታተለና ዝነበረት ሓይሊ 
ብረድዮ ምስ ተበሰረ፡ ካብ ዝነበሮ ጎይዩ 
ኣብ ሩባ ዓንሰባ ተቐበለና። ልክዕ ከም 
ወላዲ ንውላዱ እውን ሓሓኒቑ ሰዓመና።

ሳምሶን ኢሳቕ (ወዲ-መምህር)ሳምሶን ኢሳቕ (ወዲ-መምህር)



ሓዳስ   ኤርትራ

ሕብራዊት ብርዒሕብራዊት ብርዒሕብራዊት ብርዒሕብራዊት ብርዒ
ሃብተሚካኤል ዕቝባስላሴሃብተሚካኤል ዕቝባስላሴ

ዓወት ብሳላ...ዕዉት ናብራ ምህናጽ ኣብቲ ንህይወት 
ክትመልኽ እተካይዶ ቃልሲ እዩ 
ዝምርኮስ። ዓወት ፍረ ጻማ፡ ሓጎስ፡ ዕላማ፡ 
ምሕዝነት ኮታ ኹሉ ካብቲ  እንመልኮ 
ውሽጥና እዩ ዝምንጩ። ንህይወት 
ክትስዕራ’ሞ ዕዉት ኴንካ መታን 
ክትወጽእ፡ ቅድሚ ዝኣገረ ንነብስኻ 
ምስዓር የድሊ። ኣካል ናይቲ ንህይወት 
ክትመልኽ ዝካየድ ምርብራብ ከኣ’ዩ።
ንነብሰ ግትኣትካ ንግዳማዊ ረቛሒታት 

ኣሕሊፍካ ብምሃብ፡ ንውሽጣዊ ዓለምካ 
ረሲዕካ ካብ ቍጽጽርካ ወጻኢ ንዝዀነ 
ምቁማት ንጻውዒት ውሽጥኻ እዝኒ 
ዘኽልእ ተግባር እዩ። ብዓንተብኡ፡ ኣብ 

ህይወቱ፡ ንጹር ራኢ ሒዙ ዝወፈረ 
ሰብ ካብቲ ደንጉዩ ናብ ቅኑዕ መስመር 
ዝተጸንበረ፡ ዝሓሸ ህይወት ናይ ምምራሕ 
ዕድል ኣለዎ። እዚ ማለት ግን እቲ 
ንመፍትሕ ህይወት ድሕሪ ብዙሕ ኮለልን 
ናይ ግዜ ክሳራን ዝረኸባ፡ ዕዉት ናይ 
ምዃን ተኽእሎ የብሉን ማለት ኣይኰነን። 
ምኽንያቱ ኣብ ሕሉፍ ህይወትካ 
ዝተኸተልካዮ ዘይቅኑዕ መስመርን ብሰንኩ 
ዝኸሰርካዮም ዓወታትን ብዘየገድስ፡ ምሉእ 
ሓይልን ጸዓትን ክሳብ ዝህለወካ ክትሃንጾ 
ዘይከኣል ዕዉት ናብራ የለን። ኣብ 

ጉዕዞ ህይወት ዕዉት ናብራ ንምህናጽ 
ዝጠቕሙ ሰለስተ መሰረታውያን ነገራት 
ኣለዉ። ንሳቶም ከኣ ዲሲፕሊን፡ ብልሒ 
ዘሰንዮ ጻዕርን እትውንኖም ክብርታትን 
እዮም። ነዚ ኣብነት ክትከውን እትኽእል 
ሰብ ምስ ንርኢ፦
ማርላ ራንያን ብ4 ጥሪ 1969 እያ 

ተወሊዳ። ጓል 9 ዓመት እንከላ ድማ 
ብሕማም ክልተ ኣዒንታ ሰኣነት። ማርላ 
ራንያን፡ ናይ ደቂ-ኣንስትዮ 5 ሽሕ ሜትሮ 
ሰለስተ ግዜ ሻምፕዮን ዘበለት ብልጽቲ 
ኣትሌት እያ። ብ1992 ኣብ ዝተኻየደ 

ናይ ክረምቲ ውድድር ኣርባዕተ ወርቂ 
መዳልያ ዝተዓወተት በዓልቲ ዝና እያ። 
ኣብ ናይ 1996 ውድድራት ድማ 
ተዓዋቲት ብሩር መዳልያ ነይራ።
ብ2000 ኣብ ሲድኒ ኣውስትራልያ 

ኣብ ዝተኻየደ ኦሎምፒክ ንኽትወዳደር 
ዝተፈቕደላ ናይ ፈለማ  ዓይኒ ስውርቲ 
ምዃና እውን ይፍለጥ። ኣብ ሃገራ 
ኣመሪካ ድማ ዝተፈላለየ ክብረ ወሰናት 

ከተመዝግብ ክኢላ’ያ። ንኣብነት ናይ 
20 ኪሎ ሜተር (ፍርቂ ማራቶን ደቂ-
ኣንስትዮ ኣብ 2003)፣ ማራቶን ደቂ-
ኣንስትዮ (2002) 500 ሜትሮን ካልኦት 
ዓበይቲ ዓወታትን ኣመዝግባ። ብዘይካ’ዚ፡ 
ናይ ገዛእ ርእሳ ታሪኽ ህይወት እተዘንቱ 
መጽሓፍ ብምጽሓፍ ዓቢ ስም ረኺባ 
እያ። እዚ ኩሉ ዘመዝገበቶ ዓወት ከኣ፡ 
ብሳላ ዘይሕለል ጻዕሪ እዩ።

ኣገረምቲ ታሪኻዊ ሓቅታት
• ኣብ ግዜ ቱደር (ዓዲ እንግሊዝ) ሽጋራ 

ምትካኽ ንጥዕና ጽቡቕ ምዃኑ ይእመነሉ 
ነይሩ። ብፍላይ ንተላጋቢ ሕማም ፌራ 
ውጽኢታዊ መድሃኒት ምዃኑ ይእመነሉ 
ነይሩ። ስለዚ ድማ ንኣገልግሎት መድሃኒት 
ተባሂሉ ካብ ኣመሪካ ከም ዝኣቱ ይግበር 
ነይሩ። 
• ኣብ ጥንታዊ ስልጣነ ኣዝቴክ ደቀባት 

መክሲኮ፡ ቅዲ ጸጉሪ ርእሲ ናይ ሓደ 
ውልቀ ሰብ ብዛዕባ ኩነታት መርዕኡ ናይ 
ኲናት ተመኩሮኡን እዩ ዝምስክር ነይሩ። 
ንኣብነት ዘይተመርዓዋ ኣዋልድ ጸጉረን 
ፍኑው (ንታሕቲ ዘው ዝበለ) ይገብርኦ። 
ምርዑዋት ደቂ-ኣንስትዮ በቲ ሓደ ወገን 
ጸጉሪ ርእሰን ንላዕሊ ገጹ ጠቕሊለን 
ይኣስራኦ ነበራ። ተመኵሮ ኲናት 
ዘይብሎም መንእሰያት፡ ገለ ክፋል ጸጉሮም 
ኣንዊሖም ይገድፍዎ ነይሮም።  ምኵራት 
ተዋጋእቲ ከኣ፡ ይቝንንዎ ነይሮም። 
• ኣብ ጥንታዊት ግብጺ፡ ሓደ ናይ 

መብጣሕቲ ሓኪም ኦፕራስዮን እናካየደ 
እንከሎ እቲ ሕሙም እንተ ሞይቱ፡ እቲ 
ሓኪም ኣእዳዉ ይቑረጽ ነበረ።
• ጥንታውያን ግሪኻውያን ካብቶም 

ኣብ ዓለምና ኣብ ብዙሕ ጣኦታት 

ዘምልኹ ዝነበሩ ኣህዛብ እዮም። ከም 
መርኣያ ናቱ ከኣ ንኣማልኽቶም ኣምላኽ 
ጸሓይ፡ ኣምላኽ ንፋስ፡ ኣምላኽ ፍቕሪ 
እናበሉ ንኹሎም ነናይ ገዛእ ርእሶም 
ክብሪ ይህብዎም ነበሩ። ዝዩስ እምበኣር 
ሓደ ካብቶም ጥንታውያን ግሪኻውያን 
ዘምልኽዎም ዝነበሩ ኣማልኽቲ ኰይኑ፡ 
ከም ንጉስ ኣማልኽትን ዝለዓለ ስልጣንን 
ዝነበሮ ኣምላኽ ምንባሩ ጥንታውያን 
መጻሕፍቲ ይትርኹ። 
ዝዩስ ኣብ ፈለማ መበቆሉ ከም ኣምላኽ 

ሰማይ ጥራይ’ዩ ዝፍለጥ ነይሩ። ድሕሪ 
ግዜ ግን፡ ግሪኻውያን ንዝዩስ እቲ እንኮ 
ኣምላኽ ሰማያትን ኣድማስን ንሱ ምዃኑ 
ክኣምኑ ጀመሩ። ፍትሒ ንምርካብ ድማ 
ግሪኻውያን፡ ዝዩስ እቲ ናይ ብሓቂ ከም 
ግብርኻ ዝህብ ኣምላኽ ምንባሩ ይኣምኑ። 
ዝዩስ ወዲ ኬዮርኖስን ርሃንን ኮይኑ ካብ 
ዓሌት ቲታን ምዃኑ ይንገረሉ። 
ዝዩስ በዓል ግርማን ጭሓምን ንጉሳዊ 

በትረ ስልጣን ዝጨበጠ ሰብኣይ ከምዝነበረ 
ይገልጹ።

ድሌትን ክውንነትን
ክውንነት እቲ እንነብሮ ህይወት እዩ። 

ብዙሓት ሰባት ጽቡቕ ሓሳባት እናሃለዎም 
ኣብ ባይታ ግን ናብራኦም ከም ሓሳባቶም 
ኣይኰነን። ስለዚ እዞም ሰባት ንሓሳባቶም 
ክውንነት ስዒሩዎ ኣሎ ማለት’ዩ። ክውንነት 
ዝብሃል ውጽኢት ናይ ሓሳባት እዩ። 
ክውንነት ውጽኢት ናይቲ ሓሳባትካ ወይ 
ናይ ውኖኻ እንደኣሉ። ክውነንት እቲ 
ዝሓሰብናዮ ናብ ግብሪ ምቕያር እዩ። ሸዑ 
ከኣ ክውንነት ንብሎ። 
“ሚካኤል ኣንጀሎ፡ ከመይ ኣቢልካ 

ኢኻ ነዚ ዘደንቕ ስርሓትካ ትሰርሖ?” 
ተባሂሉ ምስ ተሓተተ፡ “ቀሊል’ዩ! ንሓደ 
ከውሒ ክዕዘቦ ከለኹ፡ ኣብ ውሽጡ እቲ 
ቅርጻ ከምቲ ኣነ ዝደልዮ ተቐሪጹ ከም 
ዘሎ ኰይኑ ይረኣየኒ። ብድሕሪኡ ክገብሮ 

ዘሎኒ ከኣ ኣብቲ ቅርጻ ዝርከቡ ካልኦት 
ዘየድልዩኒ እናኣለኹ እኸይድ።” ብምባል 
ብጥበብ መለሰ። 
ኩሉና ደቂ-ሰብ ክንሰርሖ ዝተዓደለና ሓደ 

ናይ ጥበብ ዕዮ ኣሎ። ንሱ ድማ እቲ ቀንዲ 
ሕመረት ናይ ህይወትና እዩ። ክሳዕ ክንደይ 
ንነብስና ነተዓሻሹ ብዘየገድስ እዚ ጥበብ 
ንህይወትና ማዕረ ክንደይ ሓጎስ ክፈጥር 
ይኽእል ንፈልጦ ኢና። መብዛሕትኡ 
እዋን ነዚ ዕዮ ጥበብ ብፍርሒ ከምኡ’ውን 
ሰኣን ምውሳንን ሕመቕን ተሸፊኑና ኢና 
እንሓልፎ። እንተዀነ ነዚ ዝሸፈነና ስንፍና 
ክንኣሊ እንተተበጊስና፡ ብዘሎና ዓቕሚ 
እንተተኣማሚንና ናብቲ ክንበጽሖ እንደሊ 
ተልእኾ ክንበጽሕ ዝክኣል’ዩ። እዚ’ዩ 
ድማ እቲ ክብሪ ዘለዎ ምንባር ዝብሃል።

ጥቕስታት ሕብራዊት ብርዒ
• “ክሳብ ንዝዀነ ሰብ ከተውድቕ ኢልካ ዝተበገስካ፡ ገለ ክፋል ህይወትካ’ውን 

ምስኡ ወዲቓ ኣላ ማለት’ዩ። እዚ ድማ ኣብ ህይወትካ ከምቲ እተሕልኖ ዕብየት 
ከተመዝግብ ኣይትኽእልን ኢኻ ማለት እዩ።” - ማርያን ኣንደርሰን- ማርያን ኣንደርሰን
• “ሽግር ምእንቲ ከይገጥመካ ብእትፈጥሮ ፍርሂ ዝያዳ ከምእትሽገር ንልብኻ ንገራ። 

እቲ ምንታይሲ ሕልማ ንምንዳይ ዝወፈረት ልቢ ክትሽገር ተራእያ ስለ ዘይትፈልጥ።” 
- ፓውሎ ኰልዮ- ፓውሎ ኰልዮ
• “እቲ ኹሉ ከም ዝክኣል ክትፈልጠሉ እትኽእል መገዲ፡ ነቲ ዘይክኣል ብምፍታን 

ክንዮኡ ብምኻድ  እዩ።” - ኣርተር ክላርከ- ኣርተር ክላርከ
• “ደው ከይትብል ጥራይ ተጠንቀቕ፡ ኣብ ጉዕዞ ክትቅልጥፍ ክትሃድእ ንቡር’ዩ።” 

- ማሶን ትራይድ- ማሶን ትራይድ 
• “እንታይ ንብል ወይ እንታይ ንሓስብ ዘይኰነስ፡ ብዝያዳ እቲ ንገብሮ እዩ 

ዝገልጸና።” - ጄን ኦስተን- ጄን ኦስተን
• “እምነት ክውንነት ኣብ ኣእምሮ ደቂ ሰብ እዩ ዘሎ፡ ኣብ ካልእ ቦታ ብፍጹም 

የለን።” - ጆርጅ ኦርወል - ጆርጅ ኦርወል

ሕብሪታት ድምጺ
ሕብሪ ኣብ ከባቢና፡ ብኣዒንትና ንርእዮ 

ጥራይ ኣይኰነን። ሕብሪ ገለ ንጥፈት 
ዝፈጥር ወይ መልሰ-ግብሪ ዘለዓዕል እዩ። 
ድምጽታትን ሕብርታትን ኣዝዩ ጥቡቕ 
ምትእስሳር እዩ ዘለዎም? ጻዕዳ ሕብሪ 
ኩሎም ክንርእዮም ንኽእል ዓይነታት 
ሕብሪ ከም ዝሓቍፍ ይፍለጥ። ኣብ 
ድምጺ’ውን እዚ ነጥቢ ሓቅነት ኣለዎ። 
ዝተፈላለየ ድግምጋም (ፍሪኴንሲ) ዘለዎም 
ድምጽታት ኣብ እዝኒ ክበጽሑ እንከለዉ 
ጻዕዳ ድምጺ ይፍጠር። ደረጃታት ዝሩግ 
ድግምጋም ከኣ ምስኦም ብዝሰማምዑ 
ዝተፈላለዩ ሕብርታት ብስእሊ ክግለጹ 
ይኽእሉ። ‘ስፐክተራል ደንሲቲ’ ድማ 
ንምፍልላይ ድምጽታት ዘገልግል 

ቴክኒክ’ዩ። እዚ፡ ኣብ ኤለትሪካውን 
ድምጻውን ምህንድስና ግኑን ቴክኒክ’ዩ። 
ሕብርታት ድምጺ ልክዕ ከም ሕብሪታት 
ቀስተ ደመና እዮም። ጻዕዳ፡ ጽገሬዳዊ፡ 
ቀይሕ /ቡናዊ/፡ ሰማያዊ፡ ቀጠልያ፡ 
ሓሙኽሽታይን ጸሊምን ገለ ካብ ግኑናት 
ሕብርታት ድምጺ እዮም። 
• ጽገሬዳዊ - ጽገሬዳዊ ኣብ መንጎ 

ቀይሕን ጻዕዳን ዝርከብ ድምጺ’ዩ። 
ነፍስ-ወከፍ ጽገሬዳዊ ‘ኦክታቭ’ ማዕረ 
መጠን ጸዓት ዝሓዘ’ዩ። ኣብ ድምጺኣዊ 
ምህንድስና ፍሉጥ ዝገብሮ ድማ እዚ’ዩ። 
• ቀይሕ/ቡናዊ - እዚ ምስ ምውሳኽ 

ድግምጋም ዝሃስስ ሓይሊ ጻዕቂ ንዘለዎ 
ድምጺ ይምልከት። ብቐይሕ/ቡናዊ 

ድምጺ ዝፍጠር ድግግም ናይ ምህዳእ 
ሓይሊ ኣለዎ። ስለዚ ቀይሕ/ቡናዊ ድምጺ 
ኣብ ኣዛናዪን ድቃስ ዝፈጥርን ሃዋሁ 
የገልግል።
• ሰማያዊ - እዚ ሕብሪ ድምጺ ኣብ 

ዝተወሰነ ርሕቀት ናይ ድግግም ብሰለስተ 
ደሲብል ዝውስኽ’ዩ። ሰማያዊ ድምጺ 
ናይ ምንፍርፋር ሚሳላዊ ኣብነት’ዩ። 
እዚ ከኣ ኣብ ምቕራጽ ሙዚቃ 
ኣገዳሲ መድረኽ’ዩ። ዋህዮታት ረቲና 
ብተፈጥሮኦም ብኣሰራርዓ ሰማያዊ 
ድምጺ ከም ዝተሰርዑ ይግለጽ። ንስርዓተ 
ትርኢት ድማ ግሩም ፍታሕ ዝፈጥር’ዩ። 
• ቀጠልያ - ነዊሕ ዝኸይድ ዝርግሐ 

ዘለዎ ኰይኑ፡ እዚ ሕብሪ ድምጺ ብባህሪኡ 
መህድኢ ከምኡ’ውን ናይ ኣስተንትኖ 
ሃዋሁ ዝፈጥርን’ዩ። 
• ሓሙክሽታይ - ኣብ ኩሉ ዓይነት 

ድግምጋም ልዑል ድምጺ ምስ ዝስማዕ 
ሕብሪ ናይቲ ድምጺ ሓሙክሽታይ’ዩ። 
• ጸሊም - ጸሊም ድምጺ ኩሉ ግዜ ምስ 

ጸጥታ’ዩ ዝተኣሳሰር። ዝርግሐ ድግምጋም 
ናይ ጸሊም ድምጺ ኣብ ሒደት ስሑው 
ዝርግሐ ድግግም እንተዘይኰይኑ ባዶ’ዩ። 
ጸሊም ድምጺ ድማ ከም ዕልቕልቕ፡ 
ምንቅጥቃጥ ምድርን ደረቕን ምስ ዝበሉ 
ባህርያዊ ሓደጋታት’ዩ ዝተኣሳሰር።



ሓዳስ   ኤርትራ

ወዘተረፈወዘተረፈወዘተረፈወዘተረፈ
መም/ዮናስ ሃብተ መም/ዮናስ ሃብተ 

ዋጋ ምኽፋል . . .ከም ብ’ዋዛ

ሓታቲ - “እዚ ክልተ ብሩር ኣስናንካ 
ደኣ ክንደይ ተኸፊልዎ?” 
ተሓታቲ - “ሓደ ቴስታን ሰለስተ 

ድልዱላት ካሶትን።”
== == ==
ዝጐደለ ጥዕና ኣካላትና ንምምላእ 

ጥራይ ኣይኮንናን - ዋጋ እንኸፍለሉ። 
ጥዕና ኣካላትና ንምቅዋስ እውን ዋጋ 
ንኸፍለሉ ኢና። ጥዕና እንድሕር 
ተጓዲሉ፡ እቲ ንጉድለት ጥዕና ዘቃልዓና 
ምኽንያት ብዋጋ እዩ መጺኡ። ዝጐደለ 
ጥዕና ኣካላትና ንምሕካም ‘ክንድ’ዚ 
ክፈሉ. . .’ እንተደኣ ተባሂልና ድማ፡ 
ነቲ ጉድለት ጥዕናና ብውሕዱ ክንድ’ቲ 
ንምሕካሙ እንሕተቶ ዘለና ዋጋ ከፊልና 
ኣምጺእናዮ ኣለና ማለት እዩ።
ባእሲ ካብ ጉድለት ንቕሓት ወይ 

እውን ብሰንኪ ግዜኣዊ ውጡር ጸቕጢ 
እዩ ዝኽሰት። ኣካላትና ብባእሲ እንድሕር 
ጎዲሉ እምበኣር - ነቲ ንጉድለት ኣካላት 
ዘቃልዓና ናይ ባእሲ ጠባይ፡ ዋጋ ሰለ 
ዝኸፈልናሉ እዩ።
ነቲ ክትዕምጽ ካብ ምድላይ (ጉድለት 

ንቕሓት) ዝኽሰት ባእሲ ምስ እንርእዮ፣ 
ብስራሕካ ክትነብር ካብ ዘይምድላይ 
እዩ። ብስራሕ ክነብር ዘይደለየ ሰብ 
ካብ ዝገብሮ ሓደ፡ ብመልሓሱ ክነብር 
ምድላይ እዩ። ብቓንቋ ደቂ ሹቕ ድማ፡ 
ምኽምባን።  
ልማኖ ናይ ኣለማምና ዜማ ደኣ 

ትቐያይረሉ ትኸውን እምበር፡ 
ብምኽንያት ልዕሊ ዓቕምኻ ዝኾነ ናይ 
ጥዕና ጸገም ክትሰርሕ ብዘይምኽኣልካ 
ካብ ዘጋጥመካ ድኽነት እዩ ዝብገስ። 
ምኽንያት ምኽምባን ግን፡ ብስንፍናኻ 
ዝመጽአ ስእነት እዩ። ምስ ዓይነ ብርክኻ 
ምልማን ከም ዘሐፍርን ዘዋርድን 
ፈሊጥካ፡ ነቲ ልማኖ፡ “ሰልጠነ ገንዘበይ ስለ 
ዝተሰልበጠኒ፡ ሃይለ ድማ ስለ ዝጠለመኒ፡

” ዝብል ፎርማታት ትውስኸሉ። እቲ 
ክትክምብኖ ኢልካ ዝቐረብካዮ ሰብ 
ድማ፡ ሓሶት ዘረባኻ ኣሚኑ ብድንጋጸ 
ዘይኮነ፡ ክዒቡ እዩ ዝህበካ ወይ ብንዕቀት 
ዝድርብየልካ።
ዘረባ ካምባና ኣለቅሓኒ ወይ ሓግዘኒ 

የብሉን። እቲ ብሰንኪ ትህኪትካ 
ዝደኸመ ናይ ስራሕ ወንኻ፡ ነቲ ናይ 
ከይዕዘቡኒ ሕልናኻ’ውን ስለ ዘድክሞ 
ብድርቅና፡ “ጽባሕ ክመጽኣካ እየ’ሞ፡ 
ኣድልየናኒ ስለዘለዋ ክንዲ እዚኤን ገንዘብ 
ክትህበኒ ኢኻ፡” ንዝብል ዘረባ ከም 
ንቡር ትወስዶ። በቃ፡ “ክንድ’ዚ 
እስከ ሃባ!” ኣብኣ እንከላ። 
ፈለማ እቲ ሰብ፡ “መዓስ 
ደኣ ወሲደሉ ነይረ!” 
ብዝዓይነቱ ትም 
ኢሉ ይህበካ 
ይ ኸ ው ን ። 
ደሓር ግን፡ 
“ክንዲ 
እ ዚ 
ሃብኒ፡” 
ምሽ ትብሎ - “የብለይን።”
“ዋላ ክንዲ’ዚአን በል ደሓን፡”
“ክንድኡ’ውን የብለይን፡”
ብድሕሪኡ፡ “በል ክንዲ’ዚ. . .” 

እናበልካ ንክብርኻ ናብ መጠን እተን 
እትኽምብነን ዘለኻ ገንዘብ ኣውሪድካ 
ከም’ዚ፡ “ኣያየ ዋላ ዓሰርተ፡ ኣያየ ዋላ 
ሓሙሽተ!” ዝብል ወደሳ ኣዋልድ ከም 
እትውድሶ ይገብረካ። 
ገሊኦም ካምባናታት ድማ፡ ክኽምቡንኻ 

ምዃኖም ካብ ብማዕዶ ይፍለጡ። ይዕበ 
ይንኣስ ኣብ ጎደናታት ነንዝረኸብዎ ሰብ፡ 
“ንእሽተይ’ዶ ክዛረበካ?” ብዝብል ንእሽቶ 
ዘረባ ጀሚሮም፡ ዓቢ ጸገም የዕልሉኻ 
እሞ፡ ብድሕሪኡ በታ፡ “ስለ’ዚ ሕጅስ 
ክንድ’ዚ ሃበኒ” ትብል መምጽኢቶም 
ይዛዝሙልካ።  

ብዙሓት ሰባት ኣለዉ፣ ኣብ ስራሕ 
ዝኣምኑ ብስርሖም ክነብሩ ዝደልዩ። 
ግን ስራሕ ስኢኖም ኣብ ስእነት 
እንተወዲቖም - ይትረፍ ሃበኒ ክብሉ፡ 
ኩነታቶም ርእዩ ክህቦም ካብ ዝደለየ 
እውን ምቕባል ዝስከፉ። ንኻምባናታት 
ግን እቲ ግብሮም ብኣንጻሩ ነቲ ዝኽምበን 
ዘሎ ሰብ’ዩ ዘሰክፎ። ንሱ ኣብ ክንድኦም 
ሓፊሩ ድንን እናበለ ክህቦም ከሎ፡ 
ንሳቶም ግን፡ ብኣንጻሩ እቲ ከምቢኖም 
ዝቕበልዎ፡ ትኳቦ ዘይኮነስ፡ ልክዕ ጥዑም 
ደርፊ ደሪፎም ብዓሽ ከም ዝተጠቀዓሎም 
ክመስሉ፡ ኩርዕርዕ እናበሉ ይቕበልዎ። 
ገሊኦም ድማ ኣለዉ - 

ጉልበትን ሓይልን 
ተኸምባናይ 

ዘገድሶም። 

ደንጊጽካ ዘይኮነስ ከም’ዚ ፈሪሕካ 
ንክትህቦም። ብሓጺሩስ ከም’ዚ 
ብዘይወግዓዊ ከትሪ ዝዓይነቱ ዕግት 
የብሉኻ። እልይ ኢልካሎም ክትከይድ 
እንተፈቲንካ’ኸ፡ ሕዝ። 
“ኣታ ፈንወኒ’ባ”
“እ... ስምዓኒ፡” 
“ፈኒወኒ እንዶ!””
“ደሓን ስሞዓኒ፡” ንእግሪ መገዶም 

ድማ፡ “እንተ አቢኻኒ፡ ከም’ዚ ገይረ  
ጭፍልቕ ከብለካ እየ፡” ብዘስምዕ ተሪር 
ኣተሓሕሓ እናሓዙ።    
ሓደ ግዜ፡ ከምዚኣቶም ዝኣመሰለ 

ካምባና ንሓደ ወዲ ኣብ ጎደና ዕግት 
ኣቢሉዎ። 
“እሂ ደኣ ዝዓርከይ?” እቲ ዝተዓገተ። 
“ናይ ሻሂ ዕስራ ቅርሺ ሃበኒ፡”

“ናይ ምሳሕ’ዶ?” ኢለ ኣነ ድማ ኣብ 
ዘየእትወኒ ኣትየ - ዕስራ ናቕፋ ዝኽፈሎ 
ሻሂ ሰሚዐ ስለዘይፈልጥ።  
“የብለይን፡”
“በል ዓሰርተ፡”
“ዋላ ዓሰርተ የብለይን፡”
“ዓሰርተስ ክትህበኒ ኢኻ!” 
እቲ ተኸምባናይ ቅጭ ስለ ዝመጽኦ፡
“ይርዳእካ፡” 
“ይርዳእካ!?”
“እወ ይርዳእካ፡”
“ለማኒ ድየ?”
“ለማኒ እምበር ትእውደኒ ዲኻ ደኣ!?”
ሽዑ እቲ ካምባና ከም’ዚ፡ “ሰብ ኣሎ 

ኮይኑ እምበር ንዓኻስ፡” ዝዓይነቱ ድፍእ 
ኣቢልዎ ከይዱ። 
ብዝኾነ እዚ ከምዚታት ዝኣመሰለን 

ካልእ ብሕብረተ-ሰብና ምስ ቀጠፍጠፍ 
ዝምደብን ነገራት፡ ብቐሊሉ ዘይኮነስ ዋጋ 
ከፊልካ ኢኻ እተምጸኦ። እንተገደደ ዋጋ 
ናይ’ቲ ብብላሽ ዝቐተልካዮ ናይ ስራሕ 
ግዜን፡ ዋጋ ክብርኻን።
ንሕማቕ ነገራት ዋጋ ዝኸፈለ ሰብ፡ 

ካብ ዝዋፈረሎም ተግባራት ካልእ ስርቂ 
እዩ። ሓደ ንሓንቲ ዓባይ ሰበይቲ ጎረቤቱ፡ 
እታ ገንዘብ ዘቐምጣላ ቦርሰአን ክሰርቀን 
ይብህግ ነይሩ። እታ ቦርሳ ኣብ ማእከል 
ክዳውንቲ ዘቐምጣሉ ናይ ዓሰርተ ክልተ 
ጎማ ከም ዘቐምጣኣ ድማ ጽንጽንታ 
ነይርዎ።
ትጥዕም መዓልቲ ትጽብይ ከሪሙ፡ 

ሓደ ማዓልቲ፡ ንሰን ናብ ድኳን ኢለን 
ምስ ወጽኣ - እግረን ሓልዩ እናጎየየ ናብ 
ገዝአን ኣትዩ ነታ ጎማ ከፊቱ ክፍትሽ 
ጀሚሩ። እንተኾነ፡ እቲ ኣብኡ ዝነበረ 
ክዳውንትን ኣረጊት ጫማታትን ጸጊምዎ 
ቅልጥፍ ኢሉ ነታ ቦርሳ ኣይረኸባን። 
ኣንሶላ ድዩ ምንጻፍ ኣንጺፉ ነቲ 
ክዳውንቲ ኣብ ምድሪ-ቤት ገምጢሉ 
ከይደልያ ድማ፡ ከየርክባኦ ፈሪሑ። ሽዑ 
ነታ ጎማ ብዓባያ ተሰኪምዋ ወጺኡ። 

እታ ንሱ ዝደለያ ቀንዲ ቦርሳአን ኣበይ 
ከምዝገበራኣ እንድዒ፡ ምስ’ቲ ኣረጊት 
ክዳውንትን ኣረጊት ጫማታትን ካልእ 
ሚእቲ ናቕፋ ዘለዋ ቦርሳ ጥራይ ረኺቡ። 
ንሚእቲ ናቕፋ ክብል ሚእቲ ኪሎ 
ዝምዘን ኣረጊት ክዳውትን ጫማታትን 
ዝመልአ ጎማ ምስካሙ ድማ ኣጉህይዎ። 
ቅንይ ኢሉ፡ ነቲ ኣብቲ ጎማ ዝነበረ 

ክዳውንን ጫማታትን ኣንዲዱ፡ ነታ ጎማ 
ክሸጣ ወሲኑ። መሬት ኣጸምው ኣቢሉ 
ናብ ሸጓሹግ ናይ ገዛውቱ ብምኻድ 
ድማ፡ ፈለማ ነቲ ጫማታት ጨሪሕዎ። 
ደሓር ነቲ ክዳውንቲ ኣብ ልእሊ እታ 
ጫማታት ኮሚሩ ክርቢት ረኲዕሉ። 
እተን ሰበይቲ፡ ክዳን ዝመልአ ጎማ 

ከም ዝተሰርቀን ንገዛውቲ ምሉእ ነጊረን 
ስለዝነበራ፡ ሰባት ፖሊስ ጸዊዖም ክዳውንቲ 
እናኣቃጸለ ኢድ ብኢድ ኣትሒዞምዎ። 
ፖሊስ እናወሰድዎ እንከለዉ፡ እቶም 

ተረጋማት ደቂ ገዛውቱ፡ ብስሙ 
እናጸዎዑ፡ “ኩስቶ ዳሜራ ደኣ ናበይ ገጻ 
ወዲቓ?” ኢሎም ሓቲቶሞ። ንሱኸ’ሞ 
ክሓፍር ድዩ? “ዳሜራ ደኣ ናብ 
ሓምሻይ መደበር ፖሊስ ገጻ ወዲቓ፡” 
ኢሉ መሊስሎም።
ሓደ-ሓደ ጽጋብ ዝሸንደሓና 

እንተዘይኮይኑ፡ ፈትዩ ናብ ሕማቕ ነገራት 
ዝዋፈር የለን። ሓጋዚ ስኢኑ፡ ባይታን 
ዕድላትን ዘይተፈጠረሉ ኮይኑ፡ ከሎ ገና 
ዝምህሮ፡ ከለ ገና ዘንቀሖ፡ ብኣጋኡ ዘረድኦ 
ካብ ምስኣን እንተዘይኮይኑ፡ ፈትዩ ናብ 
ነውርታት ዝዋፈር’ውን የለን። 
ግዜ እንከለና ንግዜና ብግቡእ 

ክንመሃረሉ፡ ንግዜና ሞያታት ከነጥርየሉ፡ 
ንግዜና ክንልብመሉ፡ ንግዜና ክንነቕሓሉ፡ 
ንግዜና ናብ ዘማዕብለና  ነገራት 
ክንጉዓዘሉ፡ ንግዜና ብዘለና ዓቕሚ 
ክንሰርሓሉ እንተዘይፈቲና ድማ፡ ብሰንኩ 
ከጋጥመና ንዝኽእል ሕማቕ ዕድላት፡ 
ዋጋ ንኸፍለሉ ከም ዘለና ገይርና 
ክንርድኦ ዝግበኣና እመስለኒ።

መለይ ከመይ ኣላ. . .?“ኣታ ሓላፍ መገዲ፡ እንተረኸብካያ 
መለይ ሰላም በለለይ. . .”
“ኦ...! ትረኣየኒ ጎቦ ተኸዊላ፡
ብንፋስ በረኻ መልእኽቲ ሰዲደላ፡ 
ብዙሕ ናፊቐያ መለይ ደሓን’ዶ ኣላ?
መለይ ደሓንዶ’ላ?” 
ዝብል ደርፊ በሃር በረኸት መንግስተኣብ 

እንተሰሚዕና መቸም፡ ኣብ ዘለናዮ ንሃሉ፡ 
ኣብ ዝነበርናዮ ንንበር፡ ናብ ዝኾነ ቦታ 
ንኺድ፡ መለይ ዘይትረኣዮ ክህሉ 
ኣይክእልን እዩ። እወ ሕጂ’ውን እዛ -
“ኣይ! ትረኣየኒ- ጎቦ ተኸዊላ! 
ብንፋስ በረኻ መልእኽቲ ሰዲደላ፡ 
ብዙሕ ናፊቐያ መለይ ደሓንዶ’ላ? 
እትብል ደርፊ፡ ናብ ውሽጥና ሰሪጻ፡ 

ንመትንታትና ተዘዘዝ ኣቢላ፡ ናብ 
ኣተዓባብያና መሊሳ፡ ንርህራሀ፡ ንፍቕሪ፡ 
ንሓልዮት መለይና ኮላሊዓ፡ ተፈታዊት 
መለይና ቅጅል ከም እትብለና እያ 
እትገብር።  
ሽዑ ኩሉ’ቲ ካብ መለይና ዝረኸብናዮ 

ኩቡር ነገራት ተራእዩና፡ ንመለይና 
ኣብ ዘላቶ ሰላም ንኽትህሉ ንምነየላ። 
መለይና፡ “ሰላም ኣይረኸበትን፡ መለይና 
ኣይቀሰነትን፡” ንብል እንተኾይንና’ኸ፡ ንሳ 
ብዘይ ምቕሳና ነስቆርቁር ዓሚቚ ሓዘን 
ይስመዓና። መለይ ኣደ ኩልና መለይ 
ሓብቲ ኩልና፡ መለይ ዓዲ ኩልና፡ መለይ 

እዛ መለይና ብዘይምቕሳና- ዘይምቕሳን 
ይስመዓና እሞ፡ ብውሽጥና ነስቆርቁር። 
ብውሽጥና ንበኽየሉ ንዘይ ምቕሳን ናይ 
መለይና።  
ካብ’ዚ ሓሊፉ፡ “መለይ መን’ያ? መለይ 

እንታይ ገባሪት’ያ? መለይ እንታይ 
ሰራሒት’ያ?” ዝብል እንተተረኺቡ 
ድማ፡ መቐረት ኣደ ዘይግምት፡ ላዛ ሓብቲ 
ዘይፈልጥ፡ ትርጉም ሓፍትነትን ኣደነትን 
ዘይስቆሮ ጥራይ እዩ ክኸውን ዝኽእል። 
ንዓይ እዛ ‘መለይ’ እትብል ደርፊ፡ 

ክሰምዕ ከለኹ፡ እቲ መለይና ኣብ በረኻ 
እንከላ፡ እቲ መለይና ብሰሪ መግዛእቲ 
ግርማ መለያ ተቐንጢጣ እንከላ፡ እቲ 
መለይና ክብራ ተደፊራ እንከላ፡ እቲ 
ብሰንኪ ጭካነ ባዕዳውያን መለይና እንዳ 
እቶ በሎ ኮይናትሉ ዝነበረት ሕሱም 
ዘመን እዩ ዝረኣየኒ።
ሳላ ኣብ ብዙሕ ቦታታትን ብዙሕ ግዜን፡ 

ንመለይና፡ ‘መለይ መለይ’ ዝበልናላ፡ ሳላ 
ኩልና ንስለ መለይ ንሓስብ፡ ኩልና ንስለ 
መለይ ንቃለስ ዝነበርና ድማ - ድሌትና 
ሰሚሩ ምስ መለይና ብኣካል ተራኺብና፡ 
ምስ መለይና ገጽ ንገጽ ተሰዓዒምና።
እዝከረኒ ቀደም፡ እቲ ብ“መለይ 

ድሓንዶ’ላ?” ዝተወከለ ፍቕሪን ናፍቖትን 

መለይ፡ ኣብ ኩሉ ይቃላሕ ስለዝነበረ፡ 
ኣብ ኩሉ በብቋንቋኡ በብቦቱኡ ዝነበሩ፡ 
‘መለይ’ ዝተባህሉ ደቂ መለይ፡ እቶም 
መለይ ዝተሰምዩ ኣሕዋት መለይ፡ 
ብዓቢኡ ድማ እታ መለይ ዝተሰምየት 
ሃገረ-መለይ፡ ዘይትረኣዮ ኣይነበረን። 
ስለዝኾነ ድማ፡ “መለይ ድሓንዶ’ላ?” 
ክትድረፍ ከላ፡ ባህጊ ዓወትን ድሕነትን 
መለይ፡ ኣድማሳዊ ስሕበት ፈጢሩ፡ 
መለይና እታ እንደልያ መለይ ክትከውን 
ኣኽኢልዋ። 
ሻቡ “መለይ ድሓንዶ’ላ?” ክበሃል ከሎ፡ 

ኣብ ዓዲ ዘለናስ ሕራይ፡ ኣብ’ቲ በረኻ ዘላ 
መለይ’ከ፡ ኣብዚ ዘለናስ ሰሓቕና ሕራይ - 
መለይ’ከ? ኣብ’ዚ ዘለናስ በላዕናን ሰተናን፡ 
ኣብቲ በረኻ ዘላ ዓባይ መለይና’ኸ?” ኢዩ 
ቀንዲ መልእክቲ መለይ - ንመለይ። 
“መለይ ደሓን’ዶ ኣላ?” ኣዴታት 

ስራሕ ገዝኣን እናሰርሓን ስፈአን እናሰፈያ 
ምስ ደቀን ብሓሳባት ዝራኸባላ፡ ደሓን 
ክኾኑ ምንዮተን ዝገልጻላ፡ ሓሳባቶም 
ክሰምረሎም ጸሎት ዘብጸሓላ ልዕሊ ቃላት 
ኢያ ነይራ።
“መለይ ድሓንዶ’ላ?” ትም ኢላ ደስ 

እትብለካ ስም ዝሓዘት ደርፊ፡ ትም 
ኢላ ደስ ትብለካ ጥራይ ኣይኮነትን። 

መወዳድርቲ ዘይርከቦ ደስ ዘብል 
መልእኽቲ ዘለዋ፡ ንባዕላ ጽባቐ መለይ 
ዝተላበሰት ፍጥረት እያ። ከም’ዚ ምስኪን፡ 
ለዋህ፡ ቦቕቧቕ፡ ርህርህቲ ሓላይት፡ ኩሉ 
ግዜ ምሳኻ ከላ፡ ኩሉ ግዜ እትናፈቕን 
ደሃያ ክትሓተላ እትድርኽን ወላዲት።
ሕቶ ብደርፊ፡ “መለይ ድሓንዶ’ላ?” 

ነታ ተፈታዊት በዓልቲ እንዳኻ ወይ 
ሓብትኻ ወይ ጓልካ እናኣምሰለ፡ ብዓቢኡ 
ግን ናብ ሃገር ገጹ ዝኸይድ ሕቶ። 
ንዘመናት፡ ንመዋእል ናይ መዋእላት፡ 
ደሃያ ክሕተተላ ዝግባእ ኣደ።
ብርግጽ፡ “መለይ ድሓንዶ’ላ?” ዝብል 

ሕቶ፡ “ኣይከም’ቲ ደቃ ትሻቐሎን 
ኣይከም’ቲ ደቃ ሸገርገር ትብሎን 
ኣይከም’ቲ ንስኻ ትፈርሖን ጥራይ ዘይኮነ፡ 
እኳ ደኣ ብጥዕናኣ ከይሸረፈት ከይጎረፈት 
ጽቡቕ ኣላ!” ዝብል መልሲ ተረኺብዎ 
እዩ። 
“መለይ ከመይ ኣላ?” እንተሰሚዕካ፡ 

ሩባታት፡ ጎቦታታ፡ ባሕራ መሬታ፡ 
ዓድታት፡ ከመይ ኣለዉ?” ምባል ጥራይ 
ዘይኮነ ንምዕባለኦም ስራሕ፡ ንድሕነቶም 
ተዓጠቕ እዩ ዝመጽኣካ። ሰናይ ባህጊ 
መለይ ንስለ ደቃ ስለ ዝረኣየካ። መለይ 
እዛ ጠርናፊት፡ መለይ እዛ ግርምቲ ኣደ። 
ዕድመ ንመለይ ነዛ ናተይ ሃገር - ነዛ 

ናተይ ክብሪ!!

ሎሚ ኣብ ERI-TV 

ሰዓት	          መደብ

10፡00  ቅድሚ ቐትሪ  ስነ  
ስርዓት  ቀብሪ  ሜጀር  ጀነራል 
ሑመድ መሓመድ  ካሪካሬ ብቐጥታ  
ክመሓላለፍ ኢዩ።

12፡30	ዜና ትግርኛ
12፡50	ዜና  ስፖርት
12፡55	 ካብ ዞባታት
13፡30	ዜና ዓረብ
13፡45	ቃለ ምስክርነት
15፡30	ዶክመንታሪ
16፡20	ሞዛይክ  1ይ
17፡00	ዜና ትግርኛ
17፡15	ድርማ
17፡30	ዜና ዓረብ                                                                            
17፡45	ሞዛይክ 2ይ
19፡25	እትመት
20፡00	ዜና ትግረ
20፡15	 ስነ  ስርዓት  ቀብሪ  ሜጀር  

ጀነራል ሑመድ መሓመድ ካሪካሬ
21፡00	ዜና ትግርኛ
21፡25	ተኸታታሊት ፊልም ዋልታ 
        ሓርማዝ
22፡00	ዜና ዓረብ
22፡15	ኢድኣት
22፡30	ዜና እንግሊዝ
22፡40	እንዳ ዝማም	



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

1ይ ቤት-ፍርዲ ዞባ ማእከል 
ኣስመራ

 
ፍረወይኒ ዮውሃንስ ሰቛር፡ ወለድና 

ዮውሃንስ ሰቛር ተላን ማና ንጉሰ ኣባይን 
ስለዝዓረፉ፡ ኣነ ምስ 7 ኣሕዋተይን ምስ 
4 ብኣቦ ዝውለዱ ኣሕዋትናን ወረስቲ 
ምዃንና ይረጋገጸልና ስለ ዝበለት፣ 
ዝቃወም እንተሎ፡ ን26/3/24 ኣብ ቤ/ፍ 
ይቕረብ።  

ቤት-ፍርዲ መንደፈራ 
ወ/ሮ ራጁ መሓመድ ጀሚል ራጁ፡ 

ወኪል ካትም ዓብደይ መሓመድ፡ ካብ 
ኣሞይ መርየም ራጁ መሓመድ ብዕለት 
17/7/2016 ኣብ ኮንስላዊ ጉዳያት ርያድ 
ቀሪባ ኣብ ላዕለዋይ ቤት ፍርዲ ኣስመራ 
ዝጸደቐ መንበሪ ገዛ ኣብ ከተማ መንደፈራ 
ዞባ ምብራቕ ምም. 02 ጎደና ሎ/ኮ በላይ 
ሓይለአብ ተመዝጊቡ ዝርከብ መንበሪ 
ቁ.ገዛ 253 ስፍሓቱ 246 ት/ሜተር 
ብለበዋ ዝተዋህበኒ ኣብ ቤ/ፍ መንደፈራ 
ይጽደቐለይ ስለዝበለት፣ ዝቃወም እንተሎ፡ 
ን28/3/24 ኣብ ቤ/ፍ 2ይ መጋባእያ 
ይቕረብ። 

ወ/ት ሰምሃር ዑስማን መሓመድቲታይ 
ምባል ተሪፉ፡ ሰምሃር ዑስማን መሓመድ 
ተባሂሉ ይተኣረመለይ ስለዝበለት፣ 
ዝቃወም እንተሎ፡ ን25/4/24 ኣብ ቤ/ፍ 
ይቕረብ። 

ቤት-ፍርዲ ከረን

ወለተዮውሃንስ ማይበቶት ልጃጅ ምባል 
ተሪፉ፡ ለተሓንስ ማይበቶት ልጃጅ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን21/3/24 ኣብ ቤ/ፍ ይቕረብ።

1ይ ደረጃ ቤት-ፍርዲ ባጽዕ 

ወ/ሮ ኣብርሃጼን ተኽለ ገብረእየሱስ፡ 
ወሃቢት ህያብ ወ/ሮ ጽገ ስዩም ተኽለ፡ 
ኣብ ከተማ ምጽዋዕ ከባቢ 02 ምም/06 
ግራር ዝርከብ ብጣውላ ዝተሰርሐ ገዝኣ፡ 
ኣብ ቤት ጽሕፈት ኮሚሽን ኣባይቲን 
ግዚያዊ ምስክር ዋንነት ኣባይቲ ከተማ 
ቁ.ምስክር ወረቐት 200418 ከምኡ ድማ 
ብመወከሲ ቁጽሪ 200460 ተመዝጊቡ 
ዝርከብ ገዝኣ ብህያብ ስለ ዝሃበትኒ፡ እቲ 
ብስማ ዘሎ ገዛ ናብ ስመይ ከመሓላልፎ 
ስለ ዝበለት፣ ዝቃወም እንተሎ፡ ን19/3/24 
ኣብ ቤ/ፍ ይቕረብ። 

ከሳሲት ወ/ሮ ሓበን ቴድሮስ ርእሶም፡ 
ተኸሳሲ ኣቶ ሴም ኣረጋይ ኣባይ፡ ናይ 
ሓዳር ክሲ ተመስሪቱልካ ስለዘሎ፡ ብኣካል 
ወይ ብሕጋዊ ወኪል ን27/3/24 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክርአ ምዃኑ ነፍልጥ። 
 

1ይ ደረጃ ቤት-ፍርዲ 
ኣቑርደት 

ወ/ሮ ካልሱም እድሪስ መሓመድ 
ምባል ተሪፉ፡ ካልቱም እድሪስ መሓመድ፡ 
ከምኡ ድማ ናይ ኣደይ ፋጥና ዓምር 
ኢብራሂም ምባል ተሪፉ፡ ፋጥና ዓምር 
ስምሃራይ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን28/3/24 
ኣብ ቤ/ፍ ይቕረብ። 

ኣቶ ሚኪኤለ ገብረዝጊ ገብረመድህን፡ 
ኣዴና  መርየም መዲን ስለ ዝዓረፈት፡ 
ኣነ ምስ ሓደ ሓወይ ወረስቲ ምዃንና 
ይረጋገጸልና ስለዝበለ፣ ዝቃወም እንተሎ፡ 

ምስጋና

ብዕረፍቲ ኣዚና እንፈትዎን እነፍቅሮን ክቡር 
በዓል ቤተይ ካሕሳይ ቀሺ ኣርኣያ ቀሺ 
ሃብቱ ዝተሰመዓና መሪር ሓዘን እናገለጽና፣ 
ኣብ ጎዳይፍ ኣብ ሕማሙ ዝተመላለስኩም 
ኰነ ዘቃበርኩምና፡ ገዛና ብምምልላስን ካብ 
ውሽጥን ወጻእን ብቴሌፎንን ዘጸናናዕኩምና 
ሕሰም ኣይትርከቡ እናበልና ሓዘንና ንዓጹ።

ብዓልቲ ቤቱ መዓሾ ኣብርሃ
ምስ ምሉኣት ስድራቤት

Vacancy Announcement

Position:  Nurse
Number required    2
Location: Koka Gold Mine (Site)
Reporting to: Head Nurse 
PRIMARY PURPOSE Provide medical care to ZMSC employees, promote health sanitation across 

the site, document occupational diseases and accidents and prepare weekly, 
Monthly, and quarterly reports. 

Duties and 
Responsibilities 

	 Provide emergency care.

	 Provide Occupational and General Care

	 Monitor, patients’ condition and assess their needs to provide 
the best care.

	 Observe, and interpret patients Sign & Symptoms and 
communicate them to physician.

	 Adhere to workplace health and safety requirement.

	 Accompany a patient who may need to be transported to 
other health facilities.

	 Document Daily activity and keep records confidentially.

	 Health education for employees

	 Participate in a health, safe, environment activities.

	 Prepare weekly, and monthly Activity report.

	 Additional activities as required by the supervisor
Formal Education, 
Certification or 
Equivalent

	 A registered Nurse with diploma.

	 Experience and Knowledge of Clinical Nursing,

Working 
experience- Nature 
& Length

Minimum of 3 years work experience as clinical Nurse.

Knowledge and experience in common drugs prescription.

Knowledge and experience in common drug procurement.

Knowledge and experience in disease reporting as the requirement of Ministry

of Health (MoH).
Other skills and 
requirements

Good command of English language

Computer skills.

Effective written communication skills including the ability to prepare reports
Salary  Company scale
Leadership Experience – 

Nature & length of time

Ability to perform his certified profession.

Experience in teamwork

Please mail your applications to ZARA MINING SHARE CO HR office.
 ZMSC P. O. Box 2393. Asmara, Eritrea
Note to Eritrean applicants: - Please send a copy of your application to: Aliens Employment Permit 
Affairs P.O. Box 7940 Asmara, Eritrea.
Deadline for application:  10 days from the day of announcement.

ን25/3/24 ኣብ ቤ/ፍ  ይቕረብ። 

1ይ ደረጃ ቤት-ፍርዲ 
ጎልጅ 

ወ/ሮ ኣብርሀት ዮሴፍ ዓንደማርያም፡ ስም 
ወላዲተይ ደመቀሽ ህብተገርግሽ ብርሃነ 
ምባል ተሪፉ፡ ኣስመረት ሃብተሚካኤል 
ኣማኒኤል ተባሂሉ ይተኣረመለይ 
ስለዝበለት፣ ዝቃወም እንተሎ፡ ን4/4/24 
ኣብ ቤ/ፍ ይቕረብ። 

ከሳሲ ኣቶ ገብረሚካኤል ክንፈ 
ተስፋሁነይ፡ ተኸሳሲ ኣሕመድ መሓመድ 

ስዒድ ብዕለት 15/9/2021 ዋንነታ 
ናይ ተኸሳሲ ዝኾነት ማኪና ዓይነታ 
ቶዮታ ሃይሉክስ ቁጽሪ ሰሌዳ ER,1,C 
6020 ቁጽሪ ቻሲ RN 80-5103973 
ቁጽሪ ሞተረ 22R-3136014 ዝኾነት 
ሸይጡለይ፣ እንተኾነ፡ ስም ክሳብ ሕጂ 
ስለ ዘየመሓላለፈለይ’ሞ ኣድራሽኡ 
ድማ ስለ ዘይተፈልጠ፡ ብጋዜጣ ሓዳስ 
ኤርትራ ይጸውዓለይ ስለ ዝበለ፣ ብኣካል 
ወይ ብሕጋዊ ወኪል ን28/3/24 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክርአ ምዃኑ ነፍልጥ።



ሓዳስ   ኤርትራ

ስፖርትስፖርት
ተስፋልደት መብራህቱተስፋልደት መብራህቱ

ስፖርትስፖርት
15 መጋቢት 2024 - ገጽ 7 መበል 33 ዓመት ቁ.169

ሃገራዊት ጋንታ ኤርትራ 8 ወርቂ መዳልያ ዓቲራኣብ መበል 13 ግጥማት መላእ ኣፍሪቃ 
ትሳተፍ ዘላ ሃገራዊት ጋንታ ቅድድም 
ብሽክለታ ኤርትራ፡ ትማሊ ኣብ ዝተኻየደ ናይ 
ጋንታ ናይ ግዜ ውድድር፡ ብደቂ ተባዕትዮን 
ደቂ ኣንስትዮን ተሸላሚት ወርቂ መዳልያ 

ከም ዝኾነት ልኡኻት ሚኒስትሪ ዜና 
ኤፍሬም መኮነንን ዮውሃንስ መብራህቱን ካብ 
ርእሰ ከተማ ጋና ኣክራ ሓቢሮም።
ተወዳደርቲ ጋንታታት ደቂ ተባዕትዮ፡ 50 

ኪሎሜተር ንምሽፋን 4 ዙርያታት እዮም 
ዘዊሮም። ኣብዚ ውድድር ሃገራዊት ጋንታ 
ቅድድም ብሽክለታ ኤርትራ ሓንቲ ካብተን 
ድሕሪት ዝተበገሳ ጋንታታት እያ ነይራ። እዛ 
ንኦሎምፒካዊ ተቐዳዳማይ መርሃዊ ቅዱስ፡ 
ናሆም ዘርኣይ፡ ሚልክያስ ማእከለን ዳዊት 
የማነን ዘሰለፈት ጋንታ፡ ነቲ ውድድር ገና 
ካብ ቀዳማይ ዙርያ ኣትሒዛ’ያ ክትቅልሶ 
ተራእያ። ሃገራዊት ጋንታ ኤርትራ፡ እቲ 
ውድድር 12.5 ምስ ተላዕሎ ነታ ብዙሕ 
ትጽቢት ተነቢሩላ ዝነበረት ሃገራዊት 
ጋንታ ደቡብ ኣፍሪቃ ናይ 26 ካልኢት፣ ነታ 
ዝሓለፈ ዓመት ነዚ ውድድር ዝተዓወተትሉ 
ሃገራዊት ጋንታ ኣልጀርያ ከኣ ናይ 24 
ካልኢት ፍልልይ’ያ ከተንጽፈለን ክኢላ። 
ኣብ መበል 25 ኪሎሜተር ከኣ ንሃገራዊት 
ጋንታ ደቡብ ኣፍሪቃ 1ደቒቕን 2 ካልኢትን፣ 
ንሃገራዊት ጋንታ ኣልጀርያ ከኣ 1 ደቒቕን 
30 ካልኢትን ከሰበትለን። ኣብዚ ግዜ ዋላ’ኳ 
ሃገራዊት ጋንታ ገፊሕ ጋግ ናይ ግዜ ተንጽፍ፡ 
ኣብ ውድድር ክራይተርዩም ክልተ ወርቂ 
መዳልያ ዝወሰደ ናሆም ዘርኣይ ምትራፉ 

ግን ኣየቕሰናን። ምኽንያቱ ንዝተረፈ ልዕሊ 
20 ኪሎሜተር ብሰለስተ ተቐዳደምቲ ስለ 
ትዝውር። ይኹን’ምበር፡ ዳናጉ ናይቶም 

ተሪፎም ዝነበሩ ሰለስተ ተቐዳደምቲ ዝያዳ 
ክሰርሑ እዮም ተራእዮም። ንዝነበሮም 
ፍልልይ ብምዕቃብ ተሸለምቲ ወርቂ መዳልያ 
ክኾኑ ዝዓገቶም ኣይነበረን። ሃገራዊት ጋንታ 
ደቡብ ኣፍሪቃ ካልኣይ ደረጃ ክትሕዝ 
ከላ፡ ድሒራ ዝተበራበረት ሃገራዊት ጋንታ 
ሞውሪሸስ ከኣ ነሓስ መዳልያ ከም ዝወሰደት 
ተፈሊጡ ኣሎ። 
ኣቐዲመን ጸወታአን ዘካየዳ ተወዳደርቲ 

ደቂ ኣንስትዮ 37.5 ኪሎሜተር ንምሽፋን 
ሰለስተ ዙርያታት እየን ኣካይደን። ሃገራዊት 
ጋንታ ኤርትራ ብኣርባዕተ ተቐዳደምቲ ማለት 
ብኣድያም ዳዊት፡ ሞናሊዛ ኣርኣያ፡ ብርኽቲ 
ፍስሃየን ሱዛን ፍስሃየን ተወኪላ እያ ናብዚ 
ውድድር ኣትያ። ኣቐዲሙ፡ ሃገራዊት ጋንታ 
ደቡብ ኣፍሪቃ ነዚ ውድድር ክትዕወተሉ 
ከም ትኽእል’ያ ገምጋም ተዋሂቡ ነይሩ። 
ብመሰረት ወጺኡ ዝነበረ ኣበጋግሳ ጋንታታት፡ 
ሃገራዊት ጋንታ ኤርትራ ቅድሚ ሃገራውያን 
ጋንታታት ደቡብ ኣፍሪቃን ሞውሪሸስን ከም 
ትብገስ’ዩ ተገይሩ። ኣብዚ ውድድር’ውን 
እንተኾነ ኤርትራውያን ተቐዳደምቲ ካብ 
ቀዳማይ ዙርያ ኣትሒዘን እየን ንውድድር 
ኣብ ትሕቲ ቁጽጽረን ኣእትየንኦ። 12.5 
ኪሎሜተር ድሕሪ ምዝዋረን ነተን ቅድሚአን 
ዝተበገሳ ናይጀርያውያን 20 ካልኢት 

ክኸስባለን ከለዋ፡ ምስተን ድሕሪአን ዝተበገሳ 
ደቡብ ኣፍሪቃውያን ማዕረ፣ ግዜ ምስ 
ተቐዳደምቲ ሃገራዊት ጋንታ ሞውሪሸስ 

ከኣ ናይ 24 ካልኢት 
ፍልልይ ኣንጺፈን ይግስግሳ ነይረን። ኣብ 
መበል 25 ኪሎሜተር፡ እቲ ውድድር ኣብ 
መንጎ ሃገራውያን ጋንታታት ኤርትራን 
ደቡብ ኣፍሪቃን እዩ ተሓጺሩ። ሃገራዊት 
ጋንታ ደቡብ ኣፍሪቃ ናይ 6 ካልኢት ፍልልይ 
ኣንጺፋ ኣብ ቅድሚት ተሰሪዓ’ያ ጉዕዞኣ 
ትቕጽል ነይራ። ኣብታ ናይ መወዳእታ ዙርያ 
ግን ኣርባዕቲአን ኤርትራውያን ተቐዳደምቲ 
ብዝፈጠረኦ ዘደንቕ ውህደት፡ ነቲ ተነጺፉለን 
ዝነበረ ፍልልይ ብምሕዋይ ብ 8 ካልኢት 
ክመርሓ እየን ተራእየን። ኣብ መወዳእታ ከኣ 
ሃገራዊት ጋንታ ኤርትራ ብ52 ደቒቕን 
31 ካልኢትን ቀዳመይቲ ብምውጻእ ወርቂ 
መዳልያ ክትወስድ ከላ፡ ሃገራዊት ጋንታ 
ደቡብ ኣፍሪቃ ብ52 ደቒቕን 39 ካልኢትን 
ብሩር፣ ሃገራዊት ጋንታ ሞውሪሸስ ከኣ 
ብ54 ደቒቕን 28 ካልኢትን ነሓስ መዳልያ 
ወሲደን።         
ኣብዚ ውድድር፡ ሃገራዊት ጋንታ ኤርትራ 

ኣብ ቀዳማይ ዙርያ ብሃገራዊት ጋንታ ደቡብ 
ኣፍሪቃ ተነጺፉላ ንዝነበረ ናይ 6 ካልኢት 
ፍልልይ ኣሕውያ፡ 8 ካልኢት ብላዕሊ ከሲባ 
ብምዕዋታ ካብ ብዙሓት ወገናት ኣድናቖት 
ኣትሪፋ ኣላ። ሃገራዊት ጋንታ ኤርትራ 
ኣብዚ ናይ ትማሊ ናይ ግዜ ውድድር፡ 
ብድምር 8 ወርቂ መዳልያ ክትወስድ ከላ፡ 

ሃገራዊ መዝሙር ኤርትራ ከኣ ክልተ እዋን 
ተዘሚራ። ኤርትራ ክሳብ ሕጂ ተኻይዱ ኣብ 
ዘሎ ቅድድም ብሽክለታ ግጥማት መላእ 

ኣፍሪቃ፡ ብድምር 16 መዳልያታት ወሲዳ 
ከም ዘላ ልኡኻት ሚኒስትሪ ዜና ካብ ኣክራ 
ሓቢሮም ኣለዉ። ሃገራዊት ጋንታ ቅድድም 

ብሽክለታ ኤርትራ፡ ብሰሉስ ኣብ ዝተኻየደ 
ውድድር ክራይተርዩም ብድምር ሓሙሽተ 
መዳልያታት ከም ዝዓተረት ኣይርሳዕን። 
ዝሓለፈ ሰንበት ኣብ ዝተኻየደ ናይ ጽርግያ 
ውድድር ከኣ ብድምር ሰለስተ መዳልያታት 

ዓቲራ እያ። ሃገራዊት ጋንታ ቅድድም 
ብሽክለታ ኤርትራ፡ ሎሚ ኣብ ናይ ውልቂ 
ናይ ግዜ ውድድር’ያ ተጸሚዳ ክትውዕል።

በርንማውዝ ታሪኽ ሰሪሓበርንማውዝ ታሪኽ ሰሪሓ
ብረቡዕ ምሸት፡ ኣዒንቲ ኣብ መላእ ዓለም 

ዝርከቡ ኣፍቀርቲ ስፖርት ናብ ግጥማት 
ሻምፕዮንስ ሊግ ኤውሮጳ ተተኺለን ኣብ 
ዝነበራሉ፡ ፕሪመር ሊግ እንግሊዝ ናይ 
ዝሓለፈ 20 ዓመት ዝዓበየ ዓወት ሰኒዱ። 
ማዕከናት ዜና ስፖርት ዓለም ኣብ ከተማታት 
ማድሪድን ዶርቱሞንድን ክስራሕ ንዝኽእል 
ታሪኽ ክስንዳ ከለዋ፣ በርንማውዝ ከኣ ካብ 
ድሕሪት ተበጊሳ ኣብ ልዕሊ ሉቶን ታውን 
ብዘመዝገበቶ ዓወት፡ ዘይርሳዕ ተዘክሮ ገዲፋ። 
በርንማውዝ ንዕረፍቲ 3ብ0 ተመሪሓ ድሕሪ 
ምውጽኣ እያ ድሕሪ ዕረፍቲ ኣርባዕተ ሸቶታት 
ብምምዝጋብ ፍሉይ ታሪኽ ክትስንድ ክኢላ 
ዘላ። እዛ ጋንታ ኣብ ናይ ካልኣይ እብረ 
ጸወታ ድሕሪ ሓሙሽተ ደቒቕ ካብ ዶሚኒክ 
ሶላንኪ ፋልመይቲ ሸቶ ድሕሪ ምምዝጋባ፡ 
ኢሊያ ዛባርንዪ ብርእሱ ሸቶ ብምቑጻሩ’ያ 
ናብ ጸወታ ተመሊሳ። ኣንቶኒ ሰመንዮ ክልተ 
ሸቶታት ድሕሪ ምምዝጋቡ ከኣ ነዚ ታሪኽ 
በቒዓ። በርንማውዝ ኣብ ታሪኽ ፕሪመር 
ሊግ እንግሊዝ ካብ 3ብ0 ተበጊሳ ዝተዓወተት 
ሓሙሸይቲ ጋንታ ክትከውን ከላ፡ ንዕረፍቲ 
3ብ0 ተመሪሓ ብምውጻእ ኣብ መወዳእታ 
ዓወት ከተመዝግብ ዝኸኣለት ድማ ሳልሰይቲ 
ክለብ’ያ። እተን ነዚ ዳሕረዋይ ክብሪ ዝበቐዓ 
ክልተ ጋንታታት ማንቸስተር ዩናይትድን 
ዎልቭስን እየን ነይረን። ዩናይትድ ኣብ 
ወርሒ መስከረም ናይ 2001 ኣብ ስታድዩም 
ዋይት ሃርት ሌይን ኣንጻር ቶተንሃም ኣብ 
ትገጥመሉ ዝነበረት ግዜ ንዕረፍቲ 3ብ0 
ተመሪሓ ድሕሪ ምውጻእ፡ ኣብ መወዳእታ 

5ብ3 ክትዕወት ከም ዝኸኣለት ዝፍለጥ’ዩ። 
ዎልቭስ ከኣ ኣብ ጥቅምቲ 2003 ንዕረፍቲ 
ብሌሰስተር 3ብ0 ተመሪሓ ድሕሪ ምውጻእ፡ 
ኣብ መወዳእታ 4ብ3 ክትዕወት ከም 
ዝኸኣለት ኣይርሳዕን። 
ኣብ 2001 ዩናይትድ ንቶተንሃም ካብ 

ድሕሪት ተበጊሳ ክትዕወተላ ከላ ኣሰልጣኒ 
ዩናይትድ ዝነበረ ሰር ኣሌክስ ፈርጉሰን፡ ኣብ 
ናይ ዕረፍቲ ግዜ ንተጻወትቲ ቶተንሃም 
ዘቈናጽብ ዘረባታት ገይሩ ሞራል ጋንታኡ 
ሓፍ ከም ዘበለ’ዩ ዝንገር። ብረቡዕ ምሸት 
ግን ኣሰልጣኒ በርንማውዝ ኣንዶኒ ኢራኦላ 
ንተጻወትቱ ተወሳኺ ሸቶ ከይምዝገቦም 
ክጽዕሩ እምበር ንኽዕወቱ ከም ዘይመኸሮም 
እዩ ድሒሩ ተፈሊጡ ዘሎ። ናይ መወዳእታ 
ክልተ ሸቶታት በርንማውዝ ዘመዝገበ ሰመንዮ 
ድሕሪ’ቲ ጸወታ ንጋዜጠኛታት ኣብ ዝሃቦ 
መብርሂ፡ ነዚ ሓቂ ብምርግጋጽ “መዐወቲት 
ሸቶ ጋንታይ ምምዝጋበይ ፍሉይ ክብሪ 
እስመዓኒ” ክብል’ዩ ተዛሪቡ። 10 ግጥማት 
ተሪፍዎ ኣብ ዘሎ ግጥማት ፕሪመር ሊግ 
እንግሊዝ፡ በርንማውዝ ካብ ናይ ‘ምምላስ ዞባ’ 
ብ14 ነጥቢ’ያ ልዒላ ዘላ። ኣመዝጊባቶ ዘላ 35 
ነጥቢ፡ ካብ ናብ ታሕተዎት ሰለስተ ጋንታታት 
ናብ ቀዳሞት ሽዱሽተ ጋንታታት ይቐርብ። 
ካብ ብዙሓት ወገናት ናእዳ ክትረክብ 
ንዝጸንሐት ሉቶን ግን እዚ ውጽኢት 
ዘሐጉስ ኣይነበረን። ተሪፉዋ ኣብ ዘሎ 10 
ጸወታታት ኣብ ፕሪመር ሊግ ክትጸንሕ 
እንተደኣ ኮይና ልዑል ጻዕርን ጽቡቕ ዕድልን 
ብሉጽ ውጽኢት ከድልያ እዩ።

በን ዋይት ውዕሉ ኣሐዲሱበን ዋይት ውዕሉ ኣሐዲሱ
እንግሊዛዊ ተኸላኻላይ ኣርሰናል በን ዋይት፡ 

ኣብ ኤምሬትስ ክሳብ 2028 ዘጽንሖ ሓድሽ 

ውዕል ከም ዝፈረመ ወግዓዊ መርበብ ሓበሬታ 
ጋነርስ ኣፍሊጡ። እዚ ተጻዋታይ፡ ሓድሽ 
ውዕል ክፍርም ብምኽኣሉ ተጻወትትን 
ደገፍትን ኣርሰናል ኣብ ዝተፈላለያ ማሕበራዊ 
መራኸቢታት ሓጎሶም ይገልጹ ኣለዉ። 
ኣጥቃዓይ እታ ጋንታ ጋብሬል ማርቲኔሊ፡ እቲ 

ተቐላጢፉ “ንበን ዋይት ክትውንን ዘይትደሊ 
ጋንታ የላን። ኣብ ኤምሬትስ ምጽንሑ ከኣ 

ኣርሰናል ዕድለኛ እያ” ክብል ኣብ 
ናይ ትዊተር ሕሳቡ ጽሒፉ ኣሎ። 
ብዙሓት ተንተንቲ ኩዕሶ እግሪ 
እንግሊዝ፡ ኣባላት ቦርድ ኣርሰናል 
ነዚ ጸዋግ ገጽ ከም ዘለዎ ዝእመነሉ 
ተጻዋታይ ክሳብ 2028 ዘጽንሖ ሓድሽ 
ውዕል ከፈርምዎ ምኽኣሎም ከም 
ዓቢ ዓወት’ዮም ዝቖጽርዎ። መስመር 
ምክልኻል ኣርሰናል ንዝመጽእ 
ኣርባዕተ ዓመታት ውሑስ ከም 
ዝኸውን ዝኣምኑ’ውን ውሑዳት 
ኣይኮኑን። ዊሊያም ሳሊባን ጋብሬል 

ማጋልሃስን ክሳብ 2027 ዘጽንሖም ውዕል 
ከም ዝፈረሙ ዝፍለጥ ኮይኑ፡ ታከሂሮ 
ቶሚያሱ ከኣ ኣብ ዝመጽእ ቀረባ መዓልታት 
ሓድሽ ውዕል ክገብር ትጽቢት ኣሎ። ስለዚ 
እዚ ናይ በን ዋይት ተደሚሩ ንመስመር 
ምክልኻል ጋነርስ ጽቡቕ ወረ ክኸውን 

ይኽእል’ዩ። በን ዋይት ብዛዕባ’ዚ ዝኸተሞ 
ሓድሽ ውዕል ኣብ ዝተሓተተሉ፡ “ሰለስተ ግዜ 
ብመልክዕ ልቓሕ ተሰጋጊረ ኣለኹ። ሕጂ ግን 
ቀዋሚ ኣባል ኮይነ ጥራይ ዘይኮንኩ ንነዊሕ 
ዓመታት ዝጸንሕ ውዕል ፈሪመ ኣለኹ። ናይ 
ብሓቂ ዕድለኛ’የ” ክብል’ዩ መሊሱ ዘሎ። 
ተራ ናይዚ ወዲ 26 ዓመት ተኸላኻላይ 
ቀሊል ከም ዘይኮነ’ዮም ፈላጣት ኩዕሶ እግሪ 
እንግሊዝ ዝሰማምዑ። በን ዋይት፡ ዝሓለፈ 
ሰሙን ኣርሰናል ንብረንትፎርድ 2ብ1 
ኣብ ዝሰዓረትሉ ናይ ፕሪመር ሊግ ጸወታ፡ 
ንኽልቲአን ሸቶታት ባዕሉ ከም ዝሃንደሰን 
ይፍለጥ። እቲ ተጻዋታይ ዋላ’ውን ፈኮስቲ 
ማህረምቲ ኣብ ዝህረመሉ ግዜ ክጻወት 
ዝመርጽ ብምዃኑ፡ ብደገፍቲ ጋነርስ ልዑል 
ክብሪ’ዩ ዝወሃቦ። በን ዋይት ዋላ’ኳ ኣብ 
ኣርሰናል መሪሕ ቦታ ዝወሃቦ ተጻዋታይ 
እንተኾነ፡ ኣብ ሃገራዊት ጋንታ እንግሊዝ ግን 
ብቕዓቱ ከርእይ ዘይከኣለ ተጻዋታይ እዩ። 
ኣሰልጣኒ ኣርሰናል ሚኬል ኣርቴታ፡ እቲ 
ተጻዋታይ ሓድሽ ውዕል ብምፍራሙ ከም 
ዝተሓጎሰ ብምግላጽ፡ ሃገራዊት ጋንታ እንግሊዝ 
ንብቕዓቱ ክትጥቀመሉ ተላብዩ ኣሎ።

ሚ/ጉ/ወጻኢ ቻይና ናብ ኣውስትራልያ ከምርሕ እዩሚኒስተር ጉዳያት ወጻኢ ህዝባዊት 
ሪፓብሊክ ቻይና - ዋንግ ዪ፡ ዝመጽእ 
ሰሙን ኣብ ኣውስትራልያ ምብጻሕ 
ከካዪድ ምዃኑ፡ ቀዳማይ ሚኒስተር 
ኣውስትራልያ ኣንቶኒ ኣልባነዝ ገሊጹ።
ኣልባነዝ ዝሓለፈ ሓሙስ ንማዕከናት 

ዜና ሃገሩ ኣብ ዝሃቦ መግለጺ፡ “ዋንግ ዪ 
ዝመጽእ ሰሙን ኣብ ካንበራ  ርእሰ-ከተማ 
ኣውስትራልያ ዝገብሮ ዑደት - ዝርርብ 
ከነካዪድ ዘኽእለና ብምዃኑ፡ ኣዝዩ ኣገዳሲ 
እዩ” ኢሉ።
ኣልባነዝ ወሲኹ፡ “ምስ’ታ ዝዓበየት 

ንግዳዊት መሻርኽትና ዝኾነት ቻይና 
ኣጋጢሙ ዝነበረ ንግዳዊ ዕንቅፋታት 
ንምእላይ፡ ኣብ ዝሓለፈ ኣዋርሕ ብኣወንታ 

ዝጥቀስ ምዕባለታት ተራእዩ ኣሎ” ክብል 
ገሊጹ።
ሚኒስተር ጉዳያት ወጻኢ ኣውስትራልያ 

ፔኒ ቮንግ ዝመጽእ ሰሙን ምስ ዋንግ ዪ 
ኣብ ዝገብሮ ዝርርብ፡ ቆንስላዊ ጉዳያት፡ 
ንግዳዊ ዕንቅፋታት፡ ሰብኣዊ መሰላት፡ 
ምክልኻል ግጭትን ዞባዊ ጸጥታን 
ዝብሉ ኣርእስትታት ኣልዒሎም ክዘራረቡ 
ትጽቢት ይግበር።
ኣብ 2018፡ መንግስቲ ኣውስትራልያ 

ኣብ ልዕሊ ቻይናዊ ትካል ቴክኖሎጂ 
‘ሁዋዌ’ እገዳ ድሕሪ ምጽዳቑ፡ 
ዲፕሎማስያዊ ዝምድና ክልቲአን ሃገራት 

ዛሕቲሉ እዩ ጸኒሑ።
መንግስቲ ኣውስትራልያ፡ ኣብ ኣመጻጽኣ 

ኮቪድ-19 ኣብ ቻይና ናጻ መርመራ 
ክካየድ ብምጽዋዑ እውን፡ እቲ ዝምድና 
መሊሱ ከምዝሻሕከረ ይፍለጥ።
ቻይና ብወገና፡ ኣብ ልዕሊ ሓያሎ 

እታው ንብረት ኣውስትራልያ ቀረጽ 
ኣንቢራ ምጽንሓ ዝዝከር ኮይኑ፡ብቐዳማይ 
ሚኒስተር ኣልባነዝ ዝምራሕ መንግስቲ 
ናብ ስልጣን ካብ ዝመጽእ - ካብ ቅድሚ 
ክልተ ዓመት ንደሓር ግን፡ ተነቢሩ ዝነበረ 
ቀረጽ ዳርጋ መብዛሕትኡ ከምእተላዕለ 
ይግለጽ።

ዴንማርክ - ደቂ-ኣንስትዮ ናብ ሓይልታት ምክልኻል ትጽንብር
ዴንማርክ፡ ንፈለማ እዋን ደቂ-ኣንስትዮ 

ናብ ሓይልታት ምክልኻል ንምጽንባር 
ምልመላ ከምዝጀመረትን፡ ስሩዕ ናይ 
ኣገልግሎት ግዜ ንምንዋሕ መደብ 
ከምዘለዋን ኣፍሊጣ።
ብተወሳኺ፡ ኣብ ዝቕጽሉ ሓሙሽተ 

ዓመታት ባጀት ምክልኻል እታ ሃገር 

‘ብሓጺናዊ ሳንቡእ’ ከስተንፍስ ዝጸንሐ ሰብኣይ ሞይቱ
ንልዕሊ 70 ዓመታት ብሓገዝ 

‘ሓጺናዊ ሳንቡእ’ ከስተንፍስ ዝጸንሐ 
ፖል ኣሌክሳንደር ዝተባህለ ኣመሪካዊ፡ 
ኣብ 78 ዓመት ዕድመኡ ከምዝዓረፈ 
ተሓቢሩ።
ኣብ 1952 ወዲ ሽዱሽተ ዓመት 

እንከሎ ብሕማም ፖልዮ ዝተጠቕዐ 
ፖል ኣሌክሳንደር፡ ብሰንኪ’ቲ ሕማም 
ካብ ክሳዱ ንታሕቲ ከምዝለመሰ እዩ 
ተገሊጹ።
እቲ ሕማም ኣብ ስርዓተ-ምስትንፋስ 

ጸገም ስለዘስዓበሉ ድማ፡ ንነዊሕ ዓመታት 
ኣብ ውሽጢ’ታ ብሓጺን ዝተሰርሐት 
ሲሊንደር ብምእታው ዝተረፈ ዕድሚኡ 

ኣብኣ ከሕልፎ ተገዲዱ።
ብደረጃ ዓለም፡ ኣብ ሕክምናዊ 

መዳይ ብዝተራእየ ምዕባለታት ሓጺናዊ 
ሳንቡእ፡ ኣብ 1960ታት ካብ ጥቕሚ 
ወጻኢ እኳ እንተኾነ፡ ኣሌክሳንደር ግን፡ 
ነቲ ናይ ሓጺን ሳንቡእ ስለዝለመዶ - 
ኣብታ ሲሊንደር ምንባር ከምዝቐጸለ እዩ 
ዝግለጽ።
በዓል ሞያ ሕጊ ዝነበረ ፖል፡ ንነዊሕ 

ዓመታት ጠበቓ ኮይኑ ዘገልገለ ኣብ 
ርእሲ ምዃኑ፡ መጻሕፍቲ እውን 
ከምዝደረሰ ይፍለጥ።
ከም መብዛሕትኦም ብሓጺናዊ 

ሳንቡእ ተሓጊዞም ዘስተንፍሱ ዝነበሩ 

ብኣስታት 6 ቢልዮን ዶላር ብምዕባይ፡ 
ሸቶታት ኪዳን ሰሜን ኣትላንቲክ - ኔቶ 
ንምዕዋት ድልየት ከምዘለዋ መንግስቲ 
ገሊጹ።
“ኲናት ስለዝደለና ኣይኮንናን ዳግም 

ንዓጥቕ ዘሎና፣ ኲናት ንምውጋድ 
ኢና ንሰርሕ ዘለና” ክትብል ቀዳመይቲ 

ሚኒስትር ዴንማርክ ሜተር ፍረደሪክሰን 
ኣረዲኣ።
ብዘይካ’ዚ፡ መንግስቲ ዴንማርክ ኣብ 

ሞንጎ ክልቲኡ ጾታታት ምሉእ ማዕርነት 
ንምርግጋጽ ይጽዕር ከምዘሎ እታ 
ቀዳመይቲ ሚኒስትር ገሊጻ።
እዚ ከም’ዚ እሉ እንከሎ፡ ሚኒስተር 

ምክልኻል እታ ሃገር ትሮልስ ሉንድ 
ፖልሰን፡ “ምሉእ ጾታዊ ማዕርነት ዘማእከለ 
ድልዱል ወተሃደራዊ ሓይሊ ክህሉ 
ምግባር፡ ኣብ ምፍታሕ ብድሆታት 
ሓይልታት ምክልኻልን ምውህሃድ ኣባላት 
ሓይልታትን፡ እጃም ክህልዎ እዩ” ኢሉ።
በዚ ድማ ዴንማርክ፡ ንኖርወይን ሽወደንን 

ተኸቲላ ደቂ-ኣንስትዮ ናብ ሓይልታት 
ምክልኻል ክጽንበራ ብወግዒ ዝወሰነት 
ሳልሰይቲ ኤውሮጳዊት ሃገር ኮይና ኣላ።
ኣብ’ዚ እዋን እዚ፡ ሓይልታት ምክልኻል 

ዴንማርክ ኣስታት 9 ሽሕ ሞያውያን 
ወተሃደራት ዝርከቡዎ 20 ሽሕ ንጡፋት 
ኣባላት ከምዘለዉዎ ይሕበር።

ጃፓን - ዝነቐለ ሮኬት ኣብ ካልኢታት ተባሪዑ
ብውሽጣዊ ዓቕሚ ጃፓን 

ከምዝማዕበለት ዝተገልጸት ሮኬት፡ 
ድሕሪ ምውንጫፋ ድሕሪ ካልኢታት 
ከምእተባርዐት ተሓቢሩ።
እዛ ኣብ ቶክዮ ብዝመደበሩ ‘ስፔስ 

ዋን’ ዝተሰምየ ኩባንያ ዝማዕበለት ሮኬት፡ 
ዕላማኣ ሳተላይት ናብ ዙርያ ምድሪ 
ንምብጻሕ ምንባሩ ተገሊጹ።
ስፔስ ዋን፡ እቲ ውንጨፋ ኣብ 

ምዕራባዊ ጃፓን ካብ እትርከብ ሓውሲ 
ደሴት ‘ኪይ’ ካብ ዝርከብ ኣኽራን 
ከምእተበገሰን ንእለቱ ከምእተቛረጸን 
ብምምልካት፡ እቲ ኩነታት ይምርምር 

ከምዘሎ ኣረዲኡ።
ጃፓን፡ ኣብ ቴክኖሎጂ ጠፈር ብዙሕ 

ዝሰጐመት ሃገር እኳ እንተዘይኮነት፡ 
ንሮኬታት እታ ሃገር ዘማዕብላ ትካላት 
ግና፡ ብዝሒ ጠለብ ንምርካብ ትሑት 
ዝዋጋአን ሮኬታት ንምምዕባል 
ከምዝጽዕራ ይሕበር።
ኣብ 2018 ብጃፓናውያን ጉጅለ 

ኩባንያታት ዝተመስረተ ‘ኩባንያ ስፔስ 
ዋን’፡ ኣብ መወዳእታ 2020ታት ኣብ 
ዓመት 20 ሮኬታት ንምውንጫፍ 
መደብ ከምዘለዎ እዩ ዝገልጽ።

“ጥምየት ከም መሳርሒ ኲናት ይውዕል ኣሎ” ጆሴፍ ቦረል
“ኣብ ቓዛ፡ ጥምየት ከም መሳርሒ 

ኲናት ይውዕል ኣሎ” ክብል፡ ሓላፊ 
ፖሊሲ ወጻኢ ሕብረት ኤውሮጳ ጆሴፍ 
ቦረል ገሊጹ። 
ቦረል ነዚ ዝገለጸ፡ ናብ’ቲ ወሽመጥ 

ዝኣቱ ሓገዝ ብዘይምህላዉ ሰብ-ሰርሖ 
ሓደጋ ተኸሲቱ ከምዘሎ ድሕሪ 
ምሕባሩ እዩ።
እቲ ዝቐልጠፈን ኣድማዒን ናብ ቓዛ 

ሓገዝ ዝኣትወሉ መንገዲ ብመሬት እኳ 
እንተኾነ፡ ብሰንኪ ክልከላ እስራኤል  
ክንዲ’ቲ ዝድለ ሓገዛት ይኣቱ ከምዘየለ 
እዮም ትካላት ረድኤት ዝገልጹ።
በዚ ድማ፡ እንተላይ መስመራት 

ባሕርን ኣየርን ካልኦት ኣማራጺታት 
ይናደዩ ከምዘለዉ፡ እቶም ትካላት 
ረድኤት ወሲኾም ሓቢሮም።
እስራኤል ብወገና፡ ኣብ ደቡባዊ ክፋል 

ቓዛ ብኽልተ መንገዲታት ሓገዛት 
ክኣቱ ከምዘፍቀደት ብምግላጽ፡ ኣብ ቓዛ 

ተወሳኺ

ንዘጋጠመ ሕጽረት መግቢ ተሓታቲት 
ከምዘይኮነት ተመልክት።
ጆሴፍ ቦረል ዝሓለፈ ሰሉስ ኣብ 

ኒው-ዮርክ ኣብ ዝተኻየደ ኣኼባ ባይቶ 
ጸጥታ ሕቡራት ሃገራት ኣብ ዝሃቦ 

መግለጺ ግና፡ ኣብ ቓዛ ኣጋጢሙ ዘሎ 
ማሕበረ-ቊጠባዊ ቅልውላው፡ ብሰንኪ 
ሕጽረት ብመስመራት መሬት ናይ 
ዝኣቱ ሓገዛት ተኸሲቱ ከምዘሎ እዩ 
ዘረድእ።

ሰባት፡ ነዊሕ ዕድመ ክጸንሕ ትጽቢት 
ዘይተገብረሉ ፖል፡ ንልዕሊ 70 ዓመታት 
ብህይወት ክጸንሕ ብምኽኣሉ ኣገሪሚ 
ኰይኑ ኣሎ።

